
12 ETA 18 URTE BITARTEKO GAZTEEKIN 
AISIALDIAN

INDARKERIA MATXISTAK
PREBENITZEKO GIDA 



12 ETA 18 URTE BITARTEKO GAZTEEKIN
AISIALDIAN
INDARKERIA MATXISTAK 
PREBENITZEKO GIDA 

Edizioa: Vitoria-Gasteizko Udala. Berdintasun Zerbitzua
(Alkatetzaren, Erakunde Harremanen eta Berdintasunaren Saila)
Elaborazioa: Berdintasun Zerbitzua eta Errotik Kooperatiba Feminista 

Maketazioa, ilustrazioa eta diseinua: Uxue Bereciartua Lombide 

Inprimaketa: San Martín Comunicación Grá ica y Visual

Lege-gordailua: LG/G-681-2023
Data: 2023ko urria

Eduki hau Creative Commons Creative Commons Reconocimiento – CompartirIgual (bysa)
lizentziapean dago, obraren eta sor daitezkeen obren erabilera komertziala ahalbidetzen
duena. Horien banaketa jatorrizko obra arautzen duen lizentzia berdinarekin egin behar da.
https://creativecommons.org/licenses/by-sa/3.0/es/



3

AURKIBIDEA

SARRERA: ZERGATIK ETA ZERTARAKO GIDA HAU? 05

1. ZER DA INDARKERIA MATXISTA? KONTZEPTUEN GLOSARIOA 07

2. PREBENTZIO-IKUSPEGIA ETA GAZTEEKIN IKUSPEGI 
FEMINISTATIK LAN EGITEKO JARRAIBIDEAK 10
2.1. PREBENTZIO-IKUSPEGIA 10
2.2. ZEIN GAZTERI BURUZ ARI GARA? 10
2.3. ZENBAIT JARRAIBIDE GAZTEEKIN IKUSPEGI 
FEMINISTATIK LAN EGITEKO 12

3. EKIN LANARI! 12 ETA 18 URTE BITARTEKO GAZTEEKIN 
AISIALDIAN INDARKERIA MATXISTAREN PREBENTZIOA 
LANTZEKO JARDUERAK 15
JARDUEREN ANTOLAKETA, ADIN-TARTEEN 
ETA INDARKERIA MOTAREN ARABERA 16
JARDUEREN ZERRENDA ETA GARAPENA 18

12-13 urte bitarteko gazteei zuzendutako jarduerak 19
1. jarduera: mugatzen duten estereotipoak.
Gizartean eta harremanetan aurreiritziak identifikatzeko barometroa 20

2. jarduera: genero-estereotipoak eta autokontzeptua 21

3. jarduera: grooming-a zer den jakiten 22

4. jarduera: mikromatxismoak hizkuntzan 25

5. jarduera: komiki inklusiboa 26



4

14-15 urte bitarteko gazteei zuzendutako jarduerak 28
6. jarduera: neure eguzki-sistema. Nire harreman afektiboak ezagutzea 29

7. jarduera: role playing-a: maitasun erromantikoa. 
Ipuinaren amaiera alda dezagun 30

8. jarduera: role playing-a: piropoak eta konplimenduak. Jazarpen-ohitura. 31

9. jarduera: telebistako lehiaketa 32

10. jarduera: sexting-a 33

11. jarduera: egia edo mito matxista 34

16-18 urte bitarteko gazteei zuzendutako jarduerak 36
12. jarduera: eguneroko indarkeria matxistak 37

13. jarduera: adostasuna eta te-katilua 38

14. jarduera: familiako emakumeen zuhaitz genealogikoa 39

15. jarduera: bikotekidea mugikorraren bidez kontrolatzea 40

16. jarduera: berdintasunaren aldeko tabua 41

17. jarduera: argazki-albuma, historiatik ezabatutako emakumeak 43

18. jarduera: influencer feminista ideala 44

19. jarduera: istorio ez-matxistak dituzten bideojokoak egiteko gida laburra 45

Adin guztietarako jarduerak, 12 - 18 urteko tartean 47
20. jarduera: Gorputz-aniztasunaren aldeko collage-a 48

21. jarduera: Argazki rally-a 49

22. jarduera: Indarkeriaren izozmendia 50

23. jarduera: Itsumustuka (adierazpen emozionala) 52

24. jarduera: Altxorraren bila 54

25. jarduera: Abesti feministak eta letra inklusiboak 55

26. jarduera: Zineforuma (adinaren araberako sailkapena) 56

1. ERANSKINA. BALIABIDEAK 57
2. ERANSKINA. GALDERAK 62
3. ERANSKINA. TERMINOEN GLOSARIO OSAGARRIA 68



5

SARRERA: 
ZERGATIK ETA ZERTARAKO GIDA HAU?

Irakurtzen ari zaren gida Gasteizko Udalaren indarkeria matxisten prebentziorako 
Estrategiaren esparruan sortutako tresna bat da: LIBRE IZAN NONAHI!
 
Indarkeria horren jatorrian dagoen desberdintasuna ezabatzea da lehentasunezko 
eta premia handieneko helburua. Horrela, Gasteizko Udala horri erantzuten saiatzen 
ari da, indarkeria matxistak prebenitzeko Libre Izan Nonahi Estrategiaren bidez. 
Estrategia hori, Udaleko Berdintasun zerbitzuak bultzatzen du, eta hainbat tresna eta 
zerbitzu eskaintzen dizkie bai hezkuntza- eta gizarte-eragileei, bai herritar guztiei, 
bereziki gazteei.

Libre Izan Nonahi! Estrategiak nahiz egungo legeek, besteak beste, 1/2023 
Legegintzako Dekretuak, martxoaren 16koa, emakumeen eta gizonen 
berdintasunerako eta emakumeen aurkako indarkeria matxistarik gabe bizitzeko 
Legearen testu bategina onartzen duena, indarkeria matxista desagerrarazteko 
bidean aurrera egiteko helburuak eta lan-ildoak jasotzen dituzte. 

Indarkeria matxistak emakumeen aurkako indarkeria edo indarkeria sexista eta 
LGTBIfobikoa biltzen ditu. Giza eskubideen urraketa bat da, eta izaera eta jatorri 
estrukturala du. Lehen mailako arazo soziala eta osasun publikokoa da, eta 
botere-harreman desorekatuen eta emakumeen eta LGTBI pertsonen aurkako 
diskriminazioaren adierazpen adierazgarriena da. Gainera, indarkeria matxisten 
ondorioz, generoaren arabera sortzen diren desberdintasun estrukturalek denboran 
zehar irauten dute.
 
Gure eguneroko laneko datuek eta ebidentziek egiaztatzen dute indarkeria matxista 
gazteen artean ere agertzen dela, eta berezitasun eta ñabardura horiek kontuan 
hartzea funtsezkoa dela, intersekzionalitatearen printzipioan oinarrituta. Begirada 
intersekzionala txertatzeak errealitatea behatzea esan nahi du, sexua, generoa, etnia, 
klasea, adina, sexu-orientazioa eta beste hainbat kategoria elkarrekin erlazionatuta 
daudela ulertuta. Kategoria horiek pertsona bakoitzaren identitatea ezberdin 
zeharkatzen dute, gizabanako bakoitzaren errealitate zehatz eta konplexu bat osatuz.
 
Gazteen bizitzako funtsezko espazioetako bat beren astialdikoa da. Bertan, haien 
interakzio eta harreman afektibo-sexual asko gertatzen dira, eta, orokorrean, haien 
identitate eta gorpuztasunak eraikitzeko bizipen garrantzitsuak gertatzen dira, 
baita generoari dagokionez ere. Ondorioz, aisialdian ere indarkeria matxistak ager 
daitezke, eta hala gertatzen da espazio publikoetan zein beste batzuetan; adibidez, 
kirol- eta musika-espazioetan, elkarteetako aisialdi-taldeetan, ikastetxeetan1...

1Gaur egun, sare sozialak ere funtsezko guneak dira gazteen sozializaziorako, eta haien aisialdiaren 
zati handi bat bertan ematen dute. Sare sozialetan indarkeria matxistak prebenitzeko zereginean ​​
profesionalak gidatzeko, Sexu ziberindarkerien prebentziorako gida 12 eta 16 urte bitarteko 
gazteekin eskuragarri dago, Libre Izan Nonahi! Estrategiaren esparruan.

Horrela izanda, gazteen aisialdirako guneetan sentsibilizazioa eta indarkeria  
matxisten prebentzioa funtsezkoak dira indarkeriok errotik kentzeko bidean aurrera 
egiteko, eta funtsezkoa da prozesu horiek ikuspegi feministatik garatzea.
 
Gida honek horretarako tresna bat izan nahi du. Aisialdian eta hezkuntza  
ez-formalean 12 eta 18 urte bitarteko gazteekin lan egiten duten profesionalentzako 
gida da. Honako hauek aurki daitezke:
•	 kontzeptuen glosario bat;
•	 gazteekin eta nerabeekin ikuspegi feminista eta intersekzionaletik lan egiteko 

aholkuak;
•	 proposatutako dinamika guztien fitxa teknikoak, motan ezberdin eta adinaren 

arabera sailkatuak;
•	 hiru eranskin: materialen eta baliabideen zerrenda eta material gehigarri 

zehatzagoak, horrelakoak behar dituzten jardueretarako. Baita ziberindarkeriari 
buruzko kontzeptuen glosario bat ere.

Gazteen eskubidea delako, edonon eta edonoiz indarkeria matxistarik gabe izatea 
eta bizitzea, eta, jakina, baita aisialdiko guneetan ere.

1. ZER DA INDARKERIA MATXISTA?: 
KONTZEPTUEN GLOSARIOA

Atal honetan, Gida honek oinarri duen indarkeria matxistaren kontzeptualizazioa 
jasotzen da, Vitoria-Gasteizko 2022ko indarkeria matxistaren aurrean erantzun 
publikoa emateko Protokoloan  jasotzen dena jarraituz.

INDARKERIA MATXISTA: Indarkeria matxista giza eskubideen urraketa da, eta 
nagusiki emakumeei eragiten dieten genero-desberdintasunen adierazpen larriena 
da. Baita sexu-orientazioagatik, genero-identitateagatik edo -adierazpenagatik 
indarkeria eta diskriminazioa jasaten duten pertsona guztiei eragiten diena ere. 
Indarkeria matxista, beraz, sexua/generoa/sexualitate-desira eskema bermatzeko 
kontrol-mekanismo bat da. Hau da, emakumeen eta LGTBI biztanleriaren aurkako 
erasoek jatorri bera dute: matxismoa.
 
Hau da marko kontzeptuala, bertan sartzen dira emakumeek jasaten dituzten 
espazio fisiko eta sinboliko guztietako indarkeria mota guztiak, bai eta sexu/
genero/sexualitate-desira eskema tradizionala erreproduzitzen ez duten pertsonek 
jasaten dituztenak ere. Izan ere, jasaten dituzten zuzeneko indarkeriaren adierazpen 
guztiak haurtzarotik agertzen dira, bizitza osoan zehar mantentzen dira, eta forma 
desberdinak hartzen dituzte. Hori dela eta, politika publikoek askotariko errealitateei 
ikuspegi intersekzional eta zeharkakotik erantzuteko ardura dute.

INDARKERIA SEXISTA: emakumeen aurka zehazki gauzatutako indarkeria mota 
guztiak biltzen ditu, emakume izate hutsagatik eta errepresentatzen dutenagatik.

•	 Genero indarkeria: Honela definitzen du genero-indarkeriaren aurka oso-
osoko babesa emateko neurriei buruzko abenduaren 28ko 1/2004 Lege 
Organikoak: «Indarkeriazko egintza oro, fisikoa nahiz psikologikoa, baita sexu-
askatasunaren aurkako erasoak, mehatxuak, derrigortzeak edo nahierara 
askatasunaz gabetzea ere, indarkeria emakumeen aurka erabiltzen dutenean 
horien gizon ezkontide direnek edo izan direnek, edo horiekin antzeko maitasun-
harremanak dituztenek edo izan dituztenek, nahiz eta elkarbizitzarik ez izan».  
 
Haurrak eta Nerabeak Babesteko Sistema aldatzen duen uztailaren 22ko 8/2015 
Lege Organikoak aldaketak egiten dizkio 1/2004 Lege Organikoari, azken 
xedapenetatik hirugarrenean. Aldaketa horiekin, indarkeriaren biktima diren 
emakumeen seme-alabak zuzeneko biktimatzat jotzen dira, eta, hala, amen 
eskubide berberak dauzkate. Horrenbestez, beharrezko arreta bermatu behar 
zaie.

•	 Sexu-indarkeriak: Sexu Askatasunaren Berme Integralari buruzko irailaren 6ko 
10/2022 Lege Organikoak honela definitzen ditu sexu-indarkeriak: batetik, 
onartzen ez den edo edozein eremu publiko nahiz pribatutan bizitza sexuala 
aske garatzea baldintzatzen duen edozein sexu-ekintza eta, bestetik, feminizidio 
sexuala, emakumeen eta nesken homizidio edo hilketa gisa ulertuta, homizidio 
edo hilketa hori emakumeen mutilazio genitalarekin, behartutako ezkontzarekin, 

sexu-konnotazioa duen jazarpenarekin eta sexu-esplotazioa helburu duen giza 
salerosketarekin lotuta dagoenean, zeinak, era berean, sexu-indarkeriatzat jotzen 
baitira.

Gaur egungo kontzeptu juridikoak integratzeko, honako hauek bereiziko dira 
nagusiki:

•	 Sexu-erasoak: (Zigor Kodearen 178. artikulutik 183. artikulura) Indarkeria edo 
larderia erabilita edota nagusitasun-egoeraz nahiz biktimaren zaurgarritasun-
egoeraz baliatuta egiten diren sexu-ekintzak, baita arrazoimenaz gabetuta 
dauden pertsonen kontra edota pertsona baten egoera mentalaz abusatuta 
egiten direnak ere, edota biktimak, edozein kausa tarteko, borondatea ezereztua 
duenean egiten direnak. Hamasei urtetik beherakoekin egiten diren sexu-ekintzak 
ere sexu-erasoak dira.

•	 Sexu-jazarpena: (Zigor Kodearen 184. artikulua) Sexu-izaerako mesedeak 
eskatzea, norberarentzat edo beste batentzat, lan-harreman, irakaskuntza-
harreman, zerbitzuak emateko harreman edo antzeko harreman iraunkor edo 
ohiko baten esparruan, jokaera horrekin biktimari larderiazko egoera objektibo 
eta larria eragiten bazaio, edo egoera etsai nahiz umiliagarria.

•	 Exhibizionismoa eta sexu-probokazioa: (Zigor Kodearen 185. eta 186. 
artikuluak) Adingabeen aurrean edo desgaitasunen bat duten eta babes berezia 
behar duten pertsonen aurrean egiten diren erakuste-ekintza lizunak.

•	 Prostituzioari, sexu-esplotazioari eta adingabeak galbideratzeari buruzko 
delituak: (Zigor Kodearen 197. artikulutik 189. artikulura) Indarkeria, larderia 
edo engainua erabiliz edota nagusitasun-egoeraz nahiz biktimaren premia- 
edo zaurgarritasun-egoeraz baliatuz adin nagusiko bat edo adin txikiko bat 
prostituzioan aritzera edo jarraitzera bultzatzea.  

Familia barruko indarkeria sexista: Adin guztietako haur, nerabe eta emakumeek 
beren senideen aldetik edo bizikidetza-unitatearen barrutik (aita, anaia, aitona, 
osaba-izebak, etab.) jasaten dituzten kontrol, eraso, arbuio eta bazterkeria mota 
guztiak.

INDARKERIA LGTBIFOBIKOA: LGTBIfobiak pertsona guztiei eragiten die, eta 
presioa egiten du sexualitateen eta generoen aniztasuna mugatzeko. Indarkeria 
LGTBIfobikoa da diskriminazio horren adierazpenik larriena, eta LGTBI komunitatetik 
kanpo zein barruan gerta daiteke.

•	  Gorroto-delitua: “(A) Etsaitasunezko edozein egintza edo edozein arau-hauste 
penal, pertsonen edo jabetzen aurka egindakoak barne, biktima, lokala edo 
arau-haustearen xedea hautatzen baldin bada B atalean zehaztutako edozein 
talderekin –benetako edo susmatutako– lotura, begikotasuna, kidetza, babesa 
edo atxikimendua edukitzeagatik; (B) Taldeak kideen ezaugarri komun batean 
oinarrituta egon behar du; adibidez, benetako edo susmatutako arrazan, 
jatorri nazional edo etnikoan, hizkuntzan, kolorean, erlijioan, sexuan, adinean, 
desgaitasun intelektual edo fisikoan, sexu-joeran edo antzeko faktoreren batean”. 
(OSCE, 2003). 

Protokolo honetan, sexu-joeragatiko edota sexu- eta genero-identitate edo 
-adierazpenengatiko gorroto-delituak hartuko dira kontuan.

•	 Transfobia: Trans pertsonekiko ezinikusia eta arbuioa. Hainbat indarkeria-
mota estruktural daude: patologizazio medikoa esate baterako, eta zuzeneko 
indarkeria, eraso fisikoak edo isolamendua ekar dezakeena.

•	 Lesbofobia: Beste emakume batzuekin harreman afektibo eta sexualak 
dituzten emakumeekiko ezinikusia eta arbuioa. Bikote horien sexua ikusezin 
bihurtzea lesbofobia mota ohikoenetako bat da, baina ez bakarra; izan ere, 
arau heterosexuala haustearen aurkako indarkeria matxista mota hori indarkeria 
sexistaren adierazpenekin integratzen da.

•	 Homofobia: Beste gizon batzuekin harreman afektibo eta sexualak dituzten 
gizonekiko ezinikusia eta arbuioa. Indarkeria matxista mota hori bereziki oldarkorra 
izaten da beste gizon batzuek zuzenean egiten duten adierazpenean, eta, horrez 
gain, heteronormatibitateari aurre egiten dioten eta maskulinitate tradizionalaren 
oinarriak zalantzan jartzen dituzten gizonen aurkako gaitzespenaren karga 
sinbolikoa ere izaten da.

•	 Bifobia: Genero bat baino gehiagoko pertsonekin harreman afektiboak eta 
sexualak dituzten pertsonekiko ezinikusia eta arbuioa. Praktika horiek ikusezin 
bihurtzea eta barregarri uztea dira erabilitako indarkeria nagusiak.

•	 Intersexfobia: Sexu anbiguoarekin jaiotzean, sexuen binarismoa eta emakumeen 
eta gizonen gorputzek izan behar duten moduari buruzko ideia hegemonikoa 
zalantzan jartzen duten pertsonekiko ezinikusia eta arbuioa da. Ez baita erraza 
femenino edo maskulino kategorietan sailkatzea. Indarkeria mota hau batez 
ere patologizazio medikoaren bidez eta gizarteak ikusezin bihurtzearen bidez 
gertatzen da. Azken batean, LGTBIfobia edo LGTBI pertsonen aurkako indarkeria 
maskulinitatearen eta feminitatearen arteko mugak mantentzeko erabiltzen da 
(González Pérez, 2016). Genero sistemaren egiturazko harremanak indartzen 
dituen eta sexualitateen eta generoen aniztasuna mugatzeko presioa egiten 
duen sistemaren parte da. Indarkeria horren barruan sartzen dira jazarpenak, 
arbuioak, abandonua, diskriminazioa, indarkeria sinbolikoa, psikologikoa, fisikoa, 
hitzezko erasoak eta eraso fisikoak, jakingurazko begiradak eta mespretxuzkoak… 
Emakume edo gizon gisa ulertzen denaren aginduak ez betetzeagatik.

INDARKERIA INTRAGENEROA: Sexu/genero bereko pertsonen arteko harreman 
afektibo eta sexualetan gertatzen den forma guztietako indarkeria da.

ZIBERINDARKERIA MATXISTA: Indarkeria matxista espazio birtualetara ere hedatu 
da, eta, gainera, indarkeria mota berriak agertu dira, hala nola ziberjazarpena 
(biktimaren bizitzaren munduan behin eta berriz egindako inbasioa, disruptiboki 
eta baimenik gabe, Internetek eskaintzen dituen aukerak erabiliz), sexting-a (irudiak 
edo bestelako eduki sexualak edo erotikoak mugikorraren edo Interneten bidez 
zabaltzea), edo grooming-a (helduek adingabeei egindako sexu-abusua, Interneten 
bidez lortutako informazioarekin eta irudiekin hertsatuz). 

3. eranskinean ziberindarkeria matxistari buruzko glosario terminologiko bat dago.

2. PREBENTZIO-IKUSPEGIA ETA GAZTEEKIN IKUSPEGI 
FEMINISTATIK LAN EGITEKO JARRAIBIDEAK

2.1. PREBENTZIO-IKUSPEGIA
 
Hezkidetzaren teoriak indarkeria matxistaren prebentzio-maila desberdinak definitu 
ditu: lehen, bigarren eta hirugarren mailako prebentzioa.
 
Lehen mailako prebentzioaren helburua da identifikatutako arrisku-faktoreetan 
esku hartzea indarkeriaren eragina murrizteko, arrisku-ingurunea murrizteko eta 
balizko adierazpenei aurre egiteko gaitasuna indartzeko. Lehen mailako prebentzioa 
komunitate osoari zuzentzen zaio, eta sentsibilizazioan eta kontzientziazioan 
oinarritzen da.
 
Bigarren mailako prebentzioaren helburua da, bestalde, prebalentzia murriztea 
eta arazoa goiz detektatzea, azkar eta eraginkortasunez esku hartzeko, arazoa 
areagotu ez dadin. Prebentzio-lan horretan, esku-hartze komunitarioko proiektuak 
funtsezkoak dira gizartea eraldatzeko; izan ere, prozesu jakin bateko partaideen 
talde bat eraikitzen, indartzen eta ahalduntzen lagun dezakete, baita sormena tresna 
metodologiko, hezitzaile eta sozial gisa erabiliz partaide horien artean sortzen diren 
harremanak eraikitzeko, indartzeko eta ahalduntzeko ere.
 
Hirugarren mailako prebentzioaren helburua da detektatutako eta garatzen ari den 
arazoari konponbidea ematea, hau da, errealitatean esku hartzea eta erreparazioaren 
ikuspegitik egitea, arazoa ez errepikatzea baitu xede, bestea beste. Horrela, esku-
hartzea bera prebentzio bihurtzen da.

Gida honen helburua da, indarkeria matxista bere espektro osoan prebenitzea 
hezkuntza ez-formalean, aisialdian eta denbora librean, eta prebentzioaren 
lehen bi mailetan kokatzen da, lehen eta bigarren mailan.

2.2. ZEIN GAZTERI BURUZ ARI GARA?
 
Gaur egun, 1994. eta 2010. urteen artean jaiotako pertsonek osatzen dute “Z 
belaunaldia”, posmilenial edo centenial deritzoguna. Belaunaldi hau Interneten 
eta sare sozialen belaunaldia da, eta, horregatik, gazte horiek zoomer edo natibo 
digitalak direla esaten dugu. Z belaunaldia da ia %100 ingurune digitalizatuan jaio 
den lehen belaunaldia. Bere bizitzako esparru guztietan inguru birtualerako sarbide 
unibertsal eta doakoa duenez, belaunaldi honek aurreko guztiekin apurtzen du.

Isabel Duquek (La Psicowoman) bere “Acercarse a la generación Z. Una guía práctica 
para entender a la juventud actual sin prejucios” (2022) liburuan adierazten duen 
bezala, “...centenials hauek euren errealitate propioa eraikitzen dute beren bizitzako 
esparru guztietan, eta besteok hori ulertu ahal izateko etengabe eguneratu behar 
izatera garamatza, gainera, beren mundua oso azkar doa. Garunak aldatu egin 
zaizkie, eta ikasteko modua ere bai”.

Irreberentzia, ziurgabetasuna, sormena eta azkartasuna belaunaldi hauen izateko eta 
bizitzeko modua definitzen duten ezaugarriak dira. Irreberentzia, oro har, konformatzen 
ez diren eta nahi dutena eskatzen duten belaunaldiak direlako, eta, hein handi 
batean, aurreko belaunaldiak baino askoz kontzientziatuago daudelako ekologia edo 
sexu-aniztasuna bezalako borroka globalekin. Ziurgabetasuna, postmodernitatean 
sortu direlako, non modernitatearen egitura egonkor eta iraunkorrek (lana, ezkontza, 
nazionalitatea…) jada ez duten balio eta sortzen ari diren ereduak azkar aldatu eta 
desagertzen diren. Sormena, nahi duten informazio guztia eta munduko edozein 
lekutakoa eskura baitezakete, modu autodidakta eta bisualean ikasten baitute eta 
erraztasun handiagoa baitute beren ezagutza eta edukia azkar sortzeko. Izan ere, 
azkartasuna edo, agian, berehalakotasuna da bere funtsezko ezaugarrietako bat. Z 
belaunaldia ohituta dago nahi duena azkar edukitzera.

Espainiako gazteei buruzko azken txostenean, Informe Juventud en España 2020, 
2019aren amaieran eta 2020an Covid-19aren osasun-krisiaren lehen olatuaren 
ondoren, 15 eta 29 urte bitarteko 5.265 gazte elkarrizketatu ziren, eta zenbait datu 
eta ondorio interesgarri eman dituzte belaunaldi hori hobeto ezagutzeko.

Jarraian, txosten honen datu eta ondorio interesgarrienetako batzuk nabarmentzen 
dira gazteen artean indarkeria matxista prebenitzeari eta, zehazki, izaera  
sexualeko indarkeria matxistari buruz.

•	 %16k ez du bere burua heterosexualtzat hartzen.

•	 %100 maskulino eta %100 femenino sentitzen diren galdetu zaie, eta %75 
muturretan kokatzen dira.

•	 Lehen sexu-topaketaren batez besteko adina 16,2 urtekoa da.

•	 10 gizon gaztetik 1ek adierazi du gutxienez bere bizitzan behin ordaindu duela 
prostituzioa kontsumitzeagatik.

•	 Lagin osoaren %33k dio ez duela inoiz pornografiarik kontsumitu. %7k dio 
egunero ikusten duela, %11k astean bitan edo hirutan, eta %12k astean behin 
gutxienez.

•	 Ia %10ek izan nahi ez zituen sexu-harremanak izan dituela aitortu du eta %8k 
sexu-harremanetan nahi ez zituen gauzak egin dituela. “Sexu-topaketan zehar 
nahi ez izandako zenbait gauza egin izana” item-ean, nesken ehunekoa mutilena 
baino bi aldiz handiagoa da.

•	 %25-40k adierazi du loak hartzeko arazoak, estresa eta/edo umore aldaketak izan 
dituela.

•	 %37a inguruk adierazi du politikan oso edo nahiko interesatuta dagoela, 
eta gehien mobilizatzen dituzten gaiak genero-berdintasuna, hezkuntza eta 
ingurumena direla.

•	 Erdiak baino gehiagok batez beste hiru ordu igarotzen ditu egunean Interneten.

•	 Genero-desberdintasunei dagokienez, elkarrizketatutako emakume gazteen %80 
interpelatuta sentitzen da, eta gizon gazteen %60.

•	 Gizonen %54 feminismoarekin identifikatzen da, eta emakumeen %80.

Gasteizko Udalak indarkeria matxistaren arloan kontuak emateko zifren eta datuen 
2022ko txostenetik nabarmendu dezakegu 18 urtetik beherako 8 neska eta 18 eta 
30 urte bitarteko 102 emakume indarkeria matxistagatik artatu zirela zutela 2022an, 
biktima guztien %16,8.

Era berean, 2022ko LGTBIfobiaren egoera Gasteizen aztertzen duen VI Ikusgune 
txostenean, eraso ugari jasotzen dira, gehienak espazio publikoan gertatu direnak 
(16 kasutatik 7) eta gehienak gazteek egindakoak.

Garrantzitsua da gazteen errealitatea testuinguruan kokatzea, haien garaia definitzen 
duten berezitasunak kontuan hartuta, baina ez da ahaztu behar biztanleria gaztea 
askotarikoa dela, zentzu guztietan. Irreberentzia, ziurgabetasuna, sormena eta 
azkartasuna ezaugarriei aniztasuna gehitu geniezaieke.

Intersekzionalitatearen printzipioari jarraikiz, kontuan izan behar dugu gazteek 
errealitate desberdinak bizitzen dituztela, beren bizi-istorioen, gorpuztasunen, 
nortasun eta subjektibotasunen, jatorriaren, familia-egituren, aniztasun kognitibo 
eta neurologikoaren eta abarren arabera.

Feminismoarekiko harremanari eta indarkeria matxista ulertzeari dagokienez, gaur 
egun, gazte feminista batzuek, beren sexua/generoa, orientazioa edo identitate 
sexuala edozein dela ere, indarkeria matxistari aurre egiteko estrategiak garatzen 
dituzte, eta, aldi berean, errealitate horiek modu irekian ukatzen dituzten gazteak 
daude. Beraz, guztiz beharrezkoa da aniztasun hori une oro kontuan hartzea 
Gida honen xede diren gazteekin lan egiteko orduan; izan ere, LGTBI gazte eta 
pertsona guztiak ez dira indarkeria horren biktima pasiboak, eta gazte guztiak ez dira 
erasotzaileak edo erasotzaile potentzialak.

2.3. ZENBAIT JARRAIBIDE GAZTEEKIN IKUSPEGI FEMINISTATIK LAN EGITEKO
 
•	 Familiek, ikastetxeek eta gazteek (antolatuta egon edo ez) egiten duten 

eguneroko lana aitortzea, eta jarduerak testuingurutik kanpo edo puntualki 
bakarrik ez egitea.

•	 Gure lan osoan ikuspegi feminista txertatzea, nahiz eta batzuetan indarkeria 
matxista prebenitzeko jarduera zehatzagoa egin behar dugun.

•	 Lan egingo dugun pertsonen eta taldeen eta une horretan izan ditzaketen 
beharren eta ezaugarrien ezagutza egokitik abiatzea, edukiak egokitzeko eta lana 
erabilgarria izan dadin. Egiaztatuta dago beren bizipenekin lotzen ez diren ideia 
teorikoetan eta kontzeptuetan oinarritutako lana ez dutela ondo integratzen eta 
ez duela eraldaketa laguntzen.

•	 Gure jardueretan erabiltzen ditugun material guztien edukiak berrikustea, 
horietan ideia eta estereotipo matxistak erreproduzitzen ez direla zainduz, eta 
mezu inklusiboak dituztenak eta identitateen eta harremanen aniztasuna eta 
indarkeria matxistarik gabeko eredu soziala sustatzen dutenak bilatuz.

•	 Arreta berezia jartzea talde bakoitzean ordezkagarritasunari eta parte-hartze 
ekitatiboari. Adibidez: mutilek neskek baino ahots gehiago ez izatea, jolastoki 

bateko espazioak joko maskulinizatu batek ez bereganatzea (futbola, etab.), 
beste pertsona batzuk baztertuta egotea espazioaz gozatzeko aukerarik gabe, 
edo mutilek aire zabalean kamisetarik gabe egoteko pribilegio maskulinoa 
normalizatzea.

•	 Hizkuntza zaintzea: hitzek eraikitzen dute gure errealitatea, eta izendatzen ez 
dena ez da existitzen; horregatik, garrantzitsua da hizkuntza inklusiboa erabiltzea 
taldearekin komunikatzeko. Gida honen eranskinetan zeregin horretan laguntzeko 
baliabideak ematen dira, iruzkin edo txiste sexista eta homofoboei arreta berezia 
eskainiz. Garrantzitsua da adierazpen jakin batzuk saihestea, adibidez: “Mutilak, 
hasiko gara!”, nolabaiteko agresibitatea eta botere-desberdintasuna erabiltzen 
dutenak, eta beste hitzak erabiltzea erantzukizunetik eta zaintzatik abiatuta, 
adibidez: “Talde, hasiko gara”; “eroso al zaudete guztiak?”; elkarrizketan parte 
hartzera gonbidatzea.

•	 Onartzea mutil guztiek ez dituztela jokabide matxistak, eta taldeko “aliatuen” 
balioa nabarmentzea. Jokabide eta jarrerak matxistatzat jotzea, eta ez pertsonak. 
Maskulinitateen aniztasunaz hitz egitea eta askotariko erreferenteak erakustea.

•	 Beren adineko neska askok modu antolatuan eta ez antolatuan egiten duten lan 
feminista aitortzea eta balioestea. Emakume izateko moduen aniztasunaz hitz 
egitea eta askotariko erreferenteak erakustea.

•	 Genero-identitateen eta -adierazpenen aniztasuna eta ez-binarismoa genero-
identitatearen aukera gisa onartzea. Alde horretatik, interesgarria da batzuetan 
“-e” etiketa erabiltzea aniztasuna adierazteko modu gisa, gazteleraz mintzo 
garenean.

•	 “Intentsitate txikiko indarkeria matxista” deiturikoetan arreta jartzea gazteen 
artean, horietako asko txistez mozorrotuta eta normalizatuta baitaude, ohikoak 
direlako, eta jazarpen-egoera baten edo misoginia eta LGTBIfobia indartzen 
jarraitzen duten jokabideen hasiera izan daitezkeelako.

•	 Indarkeria matxistarik gabeko espazioak sortzea, espazio seguruak, konfiantzazko 
espazioak, epaiketarik gabekoak, eta horietan pertsona bakoitzak eboluzionatu, 
ahaldundu (edo desahaldundu) ahal izatea.

•	 Eredu positiboak eta tratu onen adibideak identifikatzea.

•	 Gazteen parte-hartzeari eta autokudeaketari balioa ematea, haien proaktibitatea 
eta sormena, pentsamendu kritikoa eta baiezko autokontzeptua sustatzea.

•	 Eduki horiek hezitzaile taldean lantzea. Begiraleak erreferentziazko figurak dira 
gazteentzat, eta ikaskuntza funtsezkoena hezkuntza-harremanaren bidez egiten 
da. Horregatik, garrantzitsua da hezitzaile-taldeak, taldean eta banaka, bere 
genero-estereotipoak berrikustea eta lantzea, bai eta jazarpen-egoerak eta 
indarkeria matxista detektatzeko gaitasuna ere. Adibidez, praktika egokia izan 
daiteke hezitzaile taldean dinamika batzuk egitea, gazte-taldearekin praktikan 
jarri aurretik.

•	 Egiten diren jarduerak ebaluatzea, haien eragina ezagutu ahal izateko eta, era 
berean, bertan gerta daitezkeen gatazkak aztertu eta konpontzeko, eta irtenbide 
bat eman ahal izateko ikuspegi feminista, inklusibo eta prebentibo batekin.

•	 Hezitzaileek/begiraleek familiekin duten komunikazioa zaintzea: lantzen ari 
diren edukiei eta balioei buruzko informazioa ematea eta etxean lantzera 
gonbidatzea; genero-dinamika tradizionaletan sartzen saihestea, hala nola amak 
zaintza lanetaz arduratzea edo soilik haiengana jotzea; etxeko eta zaintzako 
erantzukizunei buruz modu pluralean hitz egitea; bi gurasoengana jotzea, 
halakorik dagoenean, eta dauden familien aniztasuna kontuan hartzea (guraso 
bakarrekoak, homomarentalak, guraso homoparentalak, banandutako gurasoak 
eta/edo dibortziatuak, etab.); hizkuntzaren erabilera ez-sexista eta inklusiboa 
egitea, etab.

3. EKIN LANARI!
12 eta 18 urte bitarteko gazteekin aisialdian 
indarkeria matxistaren prebentzioa lantzeko 
jarduerak

Gidaren atal honetan, 12 eta 18 urte bitarteko gazteekin prebentzio-lan horretan 
laguntzeko zenbait jarduera aurkezten dira. Jarduera horiek praktikan jarri aurretik, 
garrantzitsua da aurreko hiru atalak irakurtzea eta eranskinak kontsultatzea, 
errealitate konplexua baita eta prozesu zainduak eta iraunkorrak behar baititu.
 
Jardueren bilaketa errazteko, jarduerak zuzentzen zaizkien pertsonen adinaren 
arabera eta horietako bakoitzean lantzen den indarkeria matxistaren tipologiaren 
arabera sailkatu dira:

Adin tarteak:
•	 12-13 urte
•	 14-15 urte
•	 16-18 urte
•	 Adin guztiak 12 eta 18 urte tartean

Indarkeria-motak:
•	 Harreman sexuafektiboak: bikote-harremanetan kontrola, jeloskortasuna, 

isolamendua, agresibitate erreaktiboa eta abar lantzeko, eta harreman 
osasuntsuak sustatzeko.

•	 Ligoteoan, kalean: jazarpenak, piropo forman kamuflatutako erasoak, 
gaitzespenaren kudeaketa mutiletan, sexu-abusua edo erasoa baimenaren eta 
nahien aurrean, LGTBIfobia, etab.

•	 Gizartean: indarkeria normalizatuak, hala nola gorputz-irudi bakarra inposatzea, 
heterozentrismoa, genero-estereotipoak, dibertsitaterik eta irudikapenik eza, 
etab.

•	 Ziberindarkeria matxistak: sexting-aren hedapenari, pribatutasunaren urraketei, 
ziberjazarpen matxistari (gamer eta youtuber mundua), mugikorraren bidezko 
kontrolari, slut shaming-ari eta nesken hipersexualizazioari buruz hausnartzea, 
besteak beste.

•	 Beste indarkeria batzuk: genero-berdintasuna sustatzen duten jarduerak, 
indarkeria matxista mota desberdinak desegiteko.

JARDUEREN ANTOLAKETA, ADIN-TARTEEN ETA INDARKERIA MOTAREN 
ARABERA:

12-13 urte:

Harreman sexuafektiboak:
•	 1. jarduera: mugatzen duten estereotipoak: gizartean eta harremanetan 

aurreiritziak identifikatzeko barometroa

Gizartea:
•	 2. jarduera: genero-estereotipoak eta autokontzeptua

Ziberindarkeria matxistak:
•	 3. jarduera: grooming-a zer den jakiten

Beste indarkeria batzuk:
•	 4. jarduera: mikromatxismoak hizkuntzan
•	 5. jarduera: komiki inklusiboa

14-15 urte:

Harreman sexuafektiboak:
•	 6. jarduera: neure eguzki-sistema: nire harreman afektiboak ezagutzea.
•	 7. jarduera: role playing-a maitasun erromantikoa: ipuinaren amaiera alda 

dezagun

Ligoteoan, kalean:
•	 8. jarduera: role playing-a: piropoak eta konplimenduak. Jazarpen-ohitura. 

Gizartean:
•	 9. jarduera: telebistako lehiaketa

Ziberindarkeria matxistak:
•	 10. jarduera: sexting-a

Beste indarkeria batzuk:
•	 11. jarduera: egia edo mito matxista

16-18 urte:

Harreman sexuafektiboak:
•	 12. jarduera: eguneroko indarkeria matxistak

Ligoteoan, kalean:
•	 13. jarduera: adostasuna eta te-katilua 

Gizartean:
•	 14. jarduera: familiako emakumeen zuhaitz genealogikoa

Ziberindarkeria matxistak:
•	 15. jarduera: bikotekidea mugikorraren bidez kontrolatzea

Beste indarkeria batzuk:
•	 16. jarduera: berdintasunaren aldeko tabua
•	 17. jarduera: argazki albuma, historiatik ezabatutako emakumeak
•	 18. jarduera: influencer feminista ideala
•	 19. jarduera: istorio ez-matxistak dituzten bideojokoak egiteko gida laburra

Adin guztietarako jarduerak, 12 eta 18 urteko tartean:

•	 20. jarduera: gorputz aniztasunaren collage-a
•	 21. jarduera: argazki rally-a
•	 22. jarduera: indarkeriaren izozmendia
•	 23. jarduera: itsumustuka (adierazpen emozionala)
•	 24. jarduera: altxorraren bila
•	 25. jarduera: abesti feministak eta letra inklusiboak
•	 26. jarduera: zineforuma (adinaren araberako sailkapena)

Jarduera batzuk talde ez mistoetan lan egiteko prestatuta daude. Metodologia horren 
justifikazioa gazteekin egindako esku-hartzeetan izandako esperientzian oinarritzen 
da. Indarkeria matxistaren prebentzioaren ikuspegi orokorra genero-heteroaraua 
eta -binarismoa zalantzan jartzen laguntzea da, gazte guztiek subjektibotasunak eta 
matxismorik gabeko harremanak eraiki ditzaten. Hala ere, gaur-gaurkoz, batzuetan 
eta gai zehatzak lantzeko, interesgarria da eremu ez-mistoak bultzatzea.
 
Gazteek gizarte heteronormatibo eta matxista batean hazten jarraitzen dute, eta 
horrek posizio desberdinetan kokatzen ditu sexu-/genero-/sexualitate-sisteman, 
esleitu zaien identitatearen arabera, edo gizarteak ematen dien identitatearen 
arabera. 

Horrela, beren sexualitatearekin lotutako bizipenak lantzerakoan, adibidez, gerta 
daiteke talde mistoetan neska batzuk libre/seguru ez sentitzea beren burua 
adierazteko, eta mutil batzuk proposatutako gaietan ez sartzea, taldean ‘mutil’ 
irudiari eusten saiatzen ari direlako (hau da, maskulinitate hegemonikoaren aginduak 
errepikatzen).
 
Espazio ez-mistoak planteatzen ditugunean, garrantzitsua da nondik egiten dugun 
azaltzea eta zein taldetan parte hartu nahi duten hautatzeko aukera eskaintzea2. 
LGTBI pertsona batzuk, beren aniztasunaren barruan, baliteke espazioen bereizketa 
horren arabera legokiekeen taldean eroso ez sentitzea, eta garrantzitsua da hori 
kontuan hartzea. Adibidez, talde batzuetan, mutil homosexual gisa identifikatzen 

2Metodologia hori, gaur-gaurkoz, interesgarria izan daiteke, batez ere 14-16 urte inguruan, eta ez 
hainbeste lehenago. Baita gai horiek lantzeko esku-hartzeak puntualak eta denboran mugatuak 
direnean ere.

diren gazteak ez dira gustura sentitzen mutilen taldean, eta nahiago dute nesken 
taldean parte hartu.

Gainera, Libre Izan Nonahi Estrategian jasotzen den bezala, sexualitateari 
dagokionez, beharrezkoa da, oro har, honako hauek lantzea: nagusitzen den sexu-
eredua zalantzan jartzea (androzentrikoa eta heteronormatiboa); desioa aztertzea; 
sexu-harremanetan genero-rolei buruz jabetzea; emakumeen hipersexualizazioa 
eta objektibizazioa; subjektu erotikoaren ideia zabaltzea, dibertsitate funtzionala, 
gorputz-aniztasuna eta abar txertatuz; eta sexu-harremanen mugak eta negoziazioa 
aztertzea.
 
Gainera, garrantzitsua da neskekin genero-rolek emakumeengan dituzten ondorioak 
eta tabuen iraunkortasuna azpimarratzea; autoesplorazioa eta autoezagutza sexuala; 
sororitatea lantzea sexu-moral bikoitzaren aurrean; autodefentsa sexu-harremanetan 
gertatzen diren abusu eta mendekotasun egoeren aurrean, eta erantzun kolektiboa. 
Eta, mutilen kasuan, homofobiaz jabetzea, maskulinitate normatiboaren zutabeetako 
bat den aldetik; portaera eta jarrera LGTBIfobikoekin haustea; sexu-harremanetan 
mugak eta botere-harremanak aztertzea; eta sexualitatearen erreprodukzio-medioen 
azterketa kritikoa egitea (porno industriala, etab.).

JARDUEREN ZERRENDA ETA GARAPENA

Jarraian, jarduera bakoitza fitxa tekniko baten bidez aurkezten da, dinamizatzaileari 
hura praktikan jartzeko behar duen guztia eskainiz: 
•	 helburuak;
•	 iraupena;
•	 parte-hartzaileen kopurua;
•	 garapena;
•	 edukiak;
•	 jarraibideak.

Jarduera mistoen kasuan, mistoak ez diren taldeekin ere egin ahal izateko, fitxa 
tekniko bakoitzari “Nola egokitu jarduera talde mistoak ez direnentzat” atala gehitu 
zaio, bereizitako taldeetan landuz gero, dinamizatzaileak jakin dezan zein kontzeptu 
indartzea komeni den.

12-13 URTE BITARTEKO GAZTEEI
ZUZENDUTAKO JARDUERAK

1. JARDUERA
MUGATZEN DUTEN ESTEREOTIPOAK. GIZARTEAN ETA 
HARREMANETAN AURREIRITZIAK IDENTIFIKATZEKO BAROMETROA
IRAUPENA 20-30 minutu

PARTAIDEAK 12-13 urteko gazteak

MATERIALAK Zinta isolatzailea

HELBURUAK •	 Genero-sozializazioaren eta neska-mutilak bizi dituz-
ten diskriminazio eta pribilegioen ondorioz nesken 
eta mutilen artean sortzen diren desberdintasunak 
agerian jartzea.

•	 Bi sexuetako pertsonen arteko komunikazioa eta en-
patia sustatzea, estereotipoak eta segregazioa oso 
nabarmenak diren etapa batean.

GARAPENA Dinamika egiteko, beharrezkoa izango da espazio huts bat, 
taldea oinez ibil dadin (nahikoa da mahaiak edo aulkiak 
baztertu eta gela arrunt baten tamaina).
 
Lurrean, zinta isolatzailearekin edo antzekoarekin, 1etik 
10erako barometro bat markatzen da (edo 1etik 5era, lekurik 
ez badago), gradu bakoitza adierazten duten lerroak edo 
markak jarriz.
 
Ondoren, esaldi batzuk irakurriko dira, eta horiekin taldeak 
ados dagoen edo ez eta zein mailatan dagoen adierazi beharko 
du. Pertsona bakoitzak duen iritziaren arabera eman beharko 
ditu pausoak aurrerantz, eta nahi duen mailan kokatu beharko 
da zintan.
 
Esaldiak:
•	 Presioa sentitu dut hondartzako edo igerilekuko egunetan 

depilatzeko, kritiken beldur edo lotsagatik.
•	 Mutilak, oro har, norbaitekin ondo konpontzen hasten 

direnean, pertsona horrekin enrollatu edo liatu nahi 
dutelako da.

•	 Homosexualek edo bisexualek gehiago ligatzen dute.
•	 Normala da zure bikotekideari esatea norbaiti sare 

sozialetan jarraitzeari uzteko, gustatzen zaion susmoa izan 
eta molestatzen bazaitu.

•	 Neskak diskoteka batzuetan doan sartzeak ez du ezer 
txarrik, horrela ez dute ordaindu behar.

•	 Normalean, mutilek neskek baino sexu-desira handiagoa 
dute.

•	 “Luma” duten pertsona guztiak homosexualak dira.
•	 Etxean, nire familiak dio LGTBI izatea moda bat dela.
•	 Zure bikotekidea jeloskor badago, maite zaituelako da.

Behin mundu guztia lurrean barometroaren puntu batean 
kokatuta, pertsona bakoitzak esku-hartze bat egin dezake 
azaltzeko zergatik kokatu den hor. Dinamizatzaileak eztabaida 
arautuko du, eta mutilen, nesken, LGTBIfobiaren eta abarren 
arteko desberdintasunak agerian utziko ditu.

Harreman sexuafektiboak

2. JARDUERA
GENERO-ESTEREOTIPOAK ETA AUTOKONTZEPTUA
IRAUPENA 30 minutu

PARTAIDEAK 12-13 urteko gazteak

MATERIALAK Koloretako post-itak, boligrafoak eta pareta edo arbela. 

HELBURUAK •	 Bakoitzaren eta gainerako pertsonen onarpena lan-
tzea, batez ere emakumeei eta neskei kalte egiten 
dietenak, baina mutilei mugak ezartzen dizkietenak 
ere, ezarritako estereotipoak hausteko.

•	 Genero-zapalkuntzak eta -aginduak aurkitzea eta 
identifikatzea.

GARAPENA Jarduera honetarako, pareta edo arbela bi zatitan banatuko 
dugu, eta alde bakoitzean bi sinbolo hauetako bat jarriko dugu:

Bi post-it edo nota emango zaizkio pertsona bakoitzari, kolore 
desberdinekoak, adibidez, hori bat eta urdin bat. Paper 
bakoitzean galdera bati erantzun beharko diote, idatziz:
 
Zer da nire buruaz gehien gustatzen zaidana? Paper horian.
 
Zer aldatuko nuke nire buruaz? Paper urdinean.
 
Erantzuteko, kontuan izan behar da galdera pertsonala dela, 
baina orokorra; alderdi fisikoetan, nortasunean, jokabidean, 
trebetasunetan pentsa daiteke, edozein gai da baliozkoa, 
baldin eta labur eta hitz gutxitan azaltzen bada.
 
Gazteek post-itetan galderak erantzun ahala, arbelean 
edo paretan dagokien aldean itsatsi beharko dira. Parte 
hartzaileen adina 12 eta 13 urtekoa denez, taldea txikia bada, 
konfidentzialtasuna bermatzen saiatuko gara, hezitzaileek 
postitak jasoz, adibidez. Beraz, bi koloreetako post-itak 
alde batean geratuko dira, nahastuta, sozialki neskatzat 
identifikatzen diren pertsonenak, eta beste aldean gauza bera, 
baina sozialki mutiltzat identifikatzen diren gazteenak.
 
Amaitzeko, dinamizatzen duen pertsonak modu anonimoan 
irakurriko ditu erantzunak, mundu guztiak entzun dezakeen 
erantzun-hodei azkar bat osatuz.
 
Lehenik eta behin, “Zer da zutaz gehien gustatzen zaizuna?” 
galderaren erantzunak irakurriko dira, sexu baten zein bestearen 
erantzunak konparatuz.
 
Nesken eta mutilen arteko desberdintasunei erreparatuko 
diegu, ikusteko zer-nolako eragina duten gizarte- eta genero-
aginduek autokontzeptuan honako gai hauetan: nesken presio 
estetikoan, mutil batzuek erakusten duten segurtasun handian,  
zaintzarako eta entzuteko joera nesken arteko harremanetan, 
mutil batzuen indibidualismoan eta azalkerian. Pertsona batzuk 
ez dira neska edo mutil identifikatzen, pertsona ez binario 
baizik.

Genero-arazo eta -desberdintasun horiek gizarte- eta kultura-
jatorria duten aztertuko da, adibideak jarriz.

Gizartea

3. JARDUERA
GROOMING-A ZER DEN JAKITEN
IRAUPENA 30-40 minutu

PARTAIDEAK 12-13 urteko gazteak

MATERIALAK Ordenagailua, proiektorea, Internet konexioa edota mu-
gikorrak bideoak ikusi ahal izateko.

HELBURUAK •	 Sare sozialen barruan gertatzen diren sexu-indarkeriak 
identifikatzen jakitea.

•	 Sexu-ziberindarkerien biktima izanez gero, ditugun 
baliabideak eta bitartekoak zeintzuk diren jakitea.

GARAPENA Jarduera honetan groomingaren fenomenoa ezagutuko 
dugu. Fenomeno hori pertsona helduek adingabeei 
Internet bidez egindako engainuan oinarritzen da, 
eduki sexualeko irudiak, sextortsioa edo aurrez aurreko 
topaketak lortzeko. Hona hemen bi bideo hobeto 
ulertzeko:

Grooming: 
https://www.youtube.com/watch?v=c1dEKmA8vVw
https://www.youtube.com/watch?v=LxfcvzgKmUs

Gai hau lantzeko, bi bideoak erakutsiko ditugu eta gero 
dinamizatzaileak ozen irakurriko ditu asmatutako bi  
grooming egoera hauek:

A egoera:
Instagrameko profil faltsu batekin eta nerabe baten itxura 
hartuz, 34 urteko gizon bat 13 urteko neskato batekin 
jartzen da harremanetan. Bere konfiantza bereganatu eta 
WhatsAppa lortzen du. Maizago hasten dira hitz egiten 
eta eguneroko argazkiak trukatzen. Geroago, gizonak 
arropa berria, bikiniak edo azpiko arropa probatzen duen 
bitartean argazkiak bidaltzeko eskatzen dio neskatoari, 
laguntza eta iritzia ematea besterik nahi ez duen interakzio 
arrunt eta adiskidetsua den aitzakiarekin.

Elkarrizketak eduki sexualekoak izaten hasten dira, 
adingabeari bere gustuei buruz galdetzen dio, norbaitekin 
sexu-praktika jakin batzuk probatu ote dituen jakin nahian, 
eta bere burua masturbatzen irakastea proposatzen dio, 
bera adinekoa eta esperientziaduna dela argudiatuz. 
Manipulazio eta engainu horren bidez, adingabeak eduki 
erotikoko irudiak eta bideoak bidaltzen dizkio gizonari.

Ziberindarkeria matxistak

Gizonak nahi duena lortu duenean, irudi horiek publikoki 
erakutsiko dituela mehatxatzen du. Estortsioa egiten 
dio zenbait hilabetez, irudi gehiago eskatuz beti, eta 
horrek egoera okertzen du. Neskatoa ez da gertatzen ari 
zaiona familiari kontatzera ausartzen, erabat errudun eta 
egoeraren erantzule sentitzen baita. Hori guztia gertatzea 
berak bakarrik eragin duela uste du. Egunero hasi da 
antsietatea sentitzen, ez da gai ondo lo egiteko, ezta gelan 
kontzentratzeko ere.

B egoera:
DBHko 2. mailako neska batek urteak daramatza sare sozialak 
erabiltzen, eta aspalditik Tik-Tok da bere gustukoena. 
Lagunekin dantzak, erronkak eta bideo dibertigarriak 
igotzea gustatzen zaio. Beti bezala, ezagutzen ez duen 
baina jarraitzaile asko dituen norbaiten mezu zuzena iritsi 
zaio gaur, eta ez zaio arraroa iruditu. Oso mutil jatorra 
da, egun batzuk hitz egiten eman dituzte eta WhatsAppa 
eskatu dio. Berak ez dakiena da neskato gazteekin hitz 
egin ohi duen gizon heldu batekin hitz egiten ari dela, bere 
argazkiak lortzeko.

Denborarekin “lagunak” egiten dira, egunero hitz egiten 
dute. 15 urteko mutila dela uste du, eta aspalditik gustatzen 
zaio. Batzuetan etxean geratzen da egun guztia lagunekin 
irten gabe, gizonarekin online hitz egiteko. Izan ere, ez dio 
bere lagunetako inori kontatu oraindik harremana duela 
harekin eta gero eta gehiago hitz egiten dutela. Aurrez 
aurre ikusteko geratzeaz hitz egin dute, baina oraingoz 
ezin izango da, ordu pare batera bizi baitira. Egun batean 
mesede bat eskatzen dio gizonak. Estualdi batean dagoela 
esaten dio, lagun bati neska-laguna duela konbentzitzeko 
laguntza eskatzen dio. Beti dabilela juergan ateratzen 
direnean beste neskekin planak lotzen berarentzako eta ez 
duela nahi, bakean uztea nahi du. Beraz, gizonaren lagunak 
benetan neska-laguna duela ikusteko, bere argazkiak 
bidaltzeko eskatzen dio, jarrera sentsualean eta arropa 
gutxirekin.

Hasieran lotsa sentitzen du, baina atsegin duen mutilak 
bikotea izatearen itxurak egin nahi izateak lasaitzen du. 
Azkenean, argazki batzuk bidaltzen dizkio bikinian, eta 
azpiko arropan bere logelan. Berak asko eskertzen dio, eta 
oso interesatuta agertzen da, txantxetan, erakartzen duela 
esaten dio, eta nahiko lukete elkar ikusi eta agian zerbait 
gehiago izan...

Astebete geroago, elkarrizketak intimoagoak izaten 
hasten dira, eta eduki sexualagoa eta probokatzaileagoa 
dute. Neskak, argazki sexyak bidaltzen jarraitzen dio, 
baina gizonak ez dio argazkiekin erantzuten. Ez da ezer 
gertatzen, lotsatia da. Baina berak gero eta argazki gehiago 
eskatzen ditu, behin eta berriz, gauza gehiago erakutsiz, 
argazki erabat biluziak ere eskatzen dizkio. Orain dela 
hilabete batzuk hasi zen online harreman honi buruz inork 
ez daki, eta ez du norekin hitz egin. Mutikoaren eskaerak 
betetzen ez baditu, kontaktua galtzeko beldur da, baina 
ez du argazkiak bidaltzen jarraitu nahi. Egun batean, haren 
ezezko batzuen ondoren, asko haserretzen da, eta esaten 
dio irudi gehiago bidaltzen ez badizkio, orain arte jaso 
dituenak web porno eta sare sozial guztietan zintzilikatuta 
egongo direla, ezagun guztiek ikus ditzaten.

Egoera horrek dena aldatzen du, ez daki norengana jo, 
engainatuta sentitzen da, lotsatuta eta arriskuan.

Egoerak irakurri ondoren, taldea 3 edo 4 pertsonako 
talde txikiago batzuetan banatuko da, eta galdera hauei 
idatziz erantzuten saiatuko dira.

•	 Zer uste duzu egin beharko lukeela adingabe horrek?
•	 Norengana joan daiteke?
•	 Uste duzu bera dela erruduna edo egoeraren biktima?
•	 Delitua al da gizonak egiten duena?
•	 Neskak edo mutilak izaten dira sexu-eraso online 

horien biktimak?
•	 Normalean gizonak izaten dira erasotzaileak?
•	 Bilatu informazioa online, horrelako egoera batean 

bazaude laguntza non eskatu jakiteko. Hona hemen 
baliabide batzuk:
https://www.euskadi.eus/eusko-jaurlaritza/
haurtzarorako-nerabezarorako-laguntza-telefonoa/
hasiera/

https://www.euskadi.eus/informazioa/genero-
indarkeriaren-biktima-diren-emakumeentzako-
zerbitzu-espezializatua/web01-a2gizar/eu/

https://www.incibe.es/menores/tematicas/grooming

Bukatzean gainerakoekin partekatuko dira agertu diren 
gai esanguratsuenak.

4. JARDUERA
MIKROMATXISMOAK HIZKUNTZAN
IRAUPENA 60 minutu

PARTAIDEAK 12-13 urteko gazteak

MATERIALAK Hizkuntza inklusiboari buruzko gidak eta publikatutako 
prentsa materiala (aldizkariak, liburuak, egunkariak…)

HELBURUAK •	 Eguneroko hizkuntzaren erabilera sexistak edo ez 
inklusiboak identifikatzea eta baztertzea, eta espiritu 
kritikoa sustatzea.

GARAPENA Eguneroko bizitzan hizkuntzaren erabilera sexista ikusarazi 
eta identifikatuko da, baita alternatiba inklusiboagoak 
ere. Horretarako, EHUk euskaraz nahiz gaztelaniaz 
argitaratutako gida hau erabili ahal izango du taldeak. 

Gaztelania: 
https://www.ehu.eus/documents/2007376/12795677/
Guia-rapida-Uso-inclusivo-del-castellano.pdf/08dfa286-
d5db-eda7-ab99-a6ec5a9df5a6?t=1568024249000

Euskara:
https://www.ehu.eus/documents/2007376/12795677/
Gida-azkarra-Euskararen-erabilera-
inklusiboa.pdf/b3df870b-a282-23a0-efef-
9545d45df775?t=1568024249000

Beharrezkoa da bi giden hainbat kopia inprimatzea, 
taldeak horiekin lan egin ahal izateko, eta moztu eta 
apurtu daitezkeen aldizkari, egunkari edo liburu batzuk 
ere banatuko dira.

Gidaren edukiak taldean errepasatu ondoren, bikote edo 
hirukote bakoitzak prentsako materialetan hizkuntzaren 
erabilera okerraren adibideak bilatu beharko ditu, moztu 
eta orri edo kartulina batean itsatsi, talde guztietakoak 
biltzeko.

Amaitzean, aurkitutako adibideak partekatu eta aldaketa 
edo alternatiba bat proposa dezakegu, informazio 
bera modu ez-sexistan emateko (gidetako adibideen 
laguntzaz).

Beste indarkeria batzuk

5. JARDUERA
KOMIKI INKLUSIBOA
IRAUPENA 120-180 minutu

PARTAIDEAK 12-13 urteko gazteak

MATERIALAK Kartulina handiak eta marrazteko materiala (margoak, 
arkatzak, errotuladoreak, borragomak, erregelak…)

HELBURUAK •	 Pertsonaiak berdintasunean bizi diren istorio ez-
diskriminatzaileak irudikatzea, erreferente inklusiboak 
emanez.

•	 Taldean eta elkarlanean lan egiten ikastea.

GARAPENA Jarduera honen helburua komiki bat hasieratik amaierara 
sortzea da, gidoitik, ilustrazioetatik eta argitalpenetik 
pasatuz. Komikiak historia feminista bat kontatuko du, 
zenbait kolektiboren errepresentazioaren alde, indarkeria 
matxistarik gabeko harremanen alde, berdintasun 
errealaren alde, sororitatearen alde edo taldeak bere 
sormenarekin adierazten duen edozein kausa feministaren 
alde egiten duena.

Alde batetik, taldea bi azpitaldetan banatuko da, eta, 
bestetik, lana hainbat zereginetan banatuko da, azpitalde 
bakoitza bere interesen eta trebetasunen arabera 
arduratzeko:

Bi taldeek aldi berean lan egingo dute. Lehenengo taldea 
istorioaren gidoia sortzen ari den bitartean, bigarrena 
komikiaren ilustrazioetarako ideiak bilatzeko jarriko da 
martxan. Ideia zaparrada eginez eta erreferenteak bilatuz 
hasiko dira, eta pertsonaiak eta agertokiak diseinatuko 
dituzte jarraian.

•	 Lehen taldea: Istorioaren gidoia. Gida honen 
eranskinen atalean erantsita dauden argitalpen 
feministak ikusiz inspiratu dezakegu taldea.  
 
Zereginak: Askotariko irudikapena sustatzen duten 
eta hegemonikoak ez diren pertsonaiak proposatzea, 
dibertsitatean, harremanetan, tratu onean, norberaren 
eta kanpoko onarpenean eta abarretan oinarritutako 
istorioak pentsatzea.

•	 Bigarren taldea: Komikiaren ilustrazioak.

Beste indarkeria batzuk

Zereginak: Taldeak kontuan hartuko du komikian 
kontatuko den istorioa,  espazioei eta bertako 
pertsonaiei forma eta irudia emateko. Hori guztia, 
pertsonaien irudiaren eta itxuraren irudikapenean 
aniztasuna islatuz, edertasun-kanon zorrotzak soilik 
erreproduzitu gabe. Hau da, mota eta estilo guztietako 
gorputzak agertuko dira, baita ez binarioak diren 
pertsonak ere. Talde honek gidoilari taldearekin batera 
lan egingo du komiki oso bat elkarlanean sortzeko.

•	 Azken urratsa: argitalpena. Behin komikia, gidoia, 
elkarrizketak eta ilustrazioak eginda, bi taldeak elkartu 
egingo dira komikigintzan aurrera egiteko. Talde 
osoa komikia muntatzen saiatuko da, baita komikia 
argitaratzeko modua bilatzen eta aurkitzen ere.

7Ver justificación metodológica en la página 12. 

14-15 URTE BITARTEKO GAZTEEI
ZUZENDUTAKO JARDUERAK

6. JARDUERA
NEURE EGUZKI-SISTEMA: NIRE HARREMAN AFEKTIBOAK EZAGUTZEN
IRAUPENA 60 minutu

PARTAIDEAK 14-15 urteko gazteak

MATERIALAK DIN A3 orriak, arkatza, borragoma eta errotuladoreak

HELBURUAK •	 Pertsona bakoitzaren harreman afektiboak nolakoak 
diren hausnartzea.

•	 Nire inguruko pertsonekin harreman osasuntsuak iza-
teko beharrezkoak diren elementuak planteatzea.

GARAPENA Ikasleek harreman afektiboak irudikatuko dituzte (adiskidetasuna, 
familia, maitasuna...), harreman bakoitzaren hurbiltasuna, 
konfiantza eta sendotasuna oinarri hartuta.

Egin beharreko urratsak:
1) Parte-hartzaile bakoitzak eguzki-sistemaren antzeko diagrama 
bat marraztuko du. Lehenengo eguzkia marraztu beharko da DIN 
A3 folioaren erdian, norbere burua irudikatuko duena.
2) Ondoren, planeta batzuk margotuko dira, gure bizitzan dauden 
pertsona garrantzitsuak irudikatzeko (hobe arkatzez).Planetek 
gurekin harremanetan dauden beste pertsona batzuk irudikatzen 
dituztenez, tamaina handiagokoak edo txikiagokoak, hurbilago 
edo urrunago irudikatuko ditugu. Hau da: handia bada oso 
pertsona maitatua da niretzat, eta txikiagoa bada, ez hainbeste.
Hurbil badago, sarritan edo egunero hitz egiten dudan pertsona 
da, eta urrunago badago, urrunago dago harremana. Planeta 
handi bat jar daiteke urruti, adibidez, norbait asko maite badut, 
baina ez dugu hainbeste partekatzen egunerokoa, eta planeta 
txiki bat gertu, eguneroko harremana badut klasekideak garelako, 
baina ez daukagu adiskidetasun sendoegirik.

Diagrama amaitu ondoren, pertsona bakoitza honako galdera 
hauei erantzuten saiatuko da, banaka, eta ondoren taldeka 
partekatuko dira:
•	 Diagrama egiteak gogoeta eragin dizu zure harremanei buruz, 

edo argi zenuen pertsona bakoitza non kokatu zehatz mehatz 
eta uneoro?

•	 Zeure burua baino handiagoa den norbait marraztu duzu? Zer 
uste duzu esan nahi duela?

•	 Zure ustez, ordezkatu dituzun pertsonek beren eguzki-sistema 
propioa egingo balute, zuk marraztu dituzun posizio eta 
tamaina berean jarriko zintuzkete?

•	 Zer gauza dira garrantzitsuak gainerako pertsonekin harreman 
osasuntsuak eta positiboak izateko? (Erantzunik ematen ez 
bada, eztabaidarako kontzeptu hauek proposa ditzakegu: 
elkarrekiko errespetua, konfiantza, norberaren beharrei 
lehentasuna ematea, zaintzak, maiztasuna...)

•	 Zuk edo beste pertsona batzuek zer jarrera edo ekintza 
egin dituzu/dituzte, zure ustez, harremana hausteko edo 
ahultzeko? (Adibidez, agresibitatea, mendekuzko ekintzak, 
beste partearekiko interesik ez agertzea, gutxiespenak eta 
barregarri uztea, baita txantxetan bada ere, etab.)

Jarduera amaitzeko, dinamizatzaileak harreman osasuntsuak izan 
behar dituen ezaugarriak izendatuko ditu: zaintzak, bi norabideko 
komunikazioa, elkarrekiko errespetua, konfiantza, norberaren 
beharrei lehentasuna ematea...

Harreman sexuafektiboak

7. JARDUERA
ROLE PLAYING: MAITASUN ERROMANTIKOA: IPUINAREN AMAIERA ALDA 
DEZAGUN
IRAUPENA 120-180 minutu

PARTAIDEAK 14-15 urteko gazteak

MATERIALAK Interneta eta/edo haurrentzako animazioko liburu, ipuin 
eta film klasikoak eskuragarri izatea beharrezkoa da.

HELBURUAK •	 Maitasun erromantikoa eta genero-indarkeriako 
jokabideak identifikatzea ipuin eta film tradizionaletan.

•	 Jokabide horiek desnormalizatzea eta harreman 
osasuntsuagoak izateko modu berriak ikastea.

GARAPENA Jarduera hau egiteko, lehenengo urratsa maitasun 
erromantikoaren mitoa irudikatu den ipuin edo film 
klasikoetako eszena tipiko bat edo batzuk hautatzea 
izango da. Zer esan nahi dugun argiago izateko, honako 
bideo hauek ikus daitezke:

Gaztelera:
https://www.youtube.com/watch?v=9rxsyBds37Q
https://www.youtube.com/watch?v=K3SIu2t7VR4

Euskara:
https://www.youtube.com/watch?v=dl-zbcHXe0w
https://www.youtube.com/watch?v=2QDaswlZMhA

Behin bilatzen ari garena argi daukagula, taldea 4 edo 5 
kideko talde txikiagoetan banatuko da eta erabiliko den 
eszena hautatuko da. Filmetan bila daiteke, baina baita 
haurtzaroko ipuin klasikoetan ere.

Bigarren urratsa eszenaren gidoi txiki bat idaztea izango 
da (ez istorio osoarena), eta istorio begirada feministarekin 
berridaztea. Honako gai hauek hartuko dira kontuan: 
pertsonaien eta harremanen aniztasuna (ez bakarrik istorio 
heterosexualetan zentratzea) eta intentsitate baxuko 
indarkeria matxista diren jokabide oso normalizatuak 
ezabatuko dira, hala nola jeloskortasuna, mendekotasuna, 
xantaia emozionala edo kontrola.

Amaitzeko, gure maitasun istorio feminista prest 
daukagunean, gainerakoei aurkez diezaiekegu, 
antzezpena eginez edo gidoia irakurriz.

Harreman sexuafektiboak



31

8. JARDUERA
ROLE PLAYING: PIROPOAK ETA KONPLIMENDUAK, JAZARPEN-OHITURA BAT 
IRAUPENA 45-60 minutu

PARTAIDEAK 14-15 urteko gazteak

MATERIALAK Ez dira beharrezkoak

HELBURUAK •	 Mutilek neskei neska izate hutsagatik, beren fisikoari 
buruz egiten dizkieten iritziei buruz hausnartzea.

GARAPENA Piropoen rol-jokoa alderantziz.
Taldean, piropo tipikoak edo uneren batean entzun 
direnak esan eta apuntatuko dira, eta 5-10 bat bildu 
ondoren, dinamika hasiko da.

Borondatez, bizpahiru neska-mutil rol-jokoan hasiko dira 
taldearen aurrean,  ondorengo egoerei jarraiki:

1. eszena: Mutil bat ikasgelatik paseatzen ari da, eta 
neska baten aurretik igarotzean, aurretik taldean egindako 
zerrendako piropo bat esaten dio.

2. eszena: Neska batzuk eserita daude berriketan, eta 
aurretik pasatzean mutil bat txistu egiten diote eta piropo 
batzuk esaten dizkiote.

3. eszena: Mutil bat eta neska bat eskutik helduta doaz, 
eta neska pare bat bikotearekin gurutzatzen da, ez diote 
ezer esaten, baina urrutiago daudenean mutila zein 
ederra zen komentatzen dute, tonu barregarrian.

Ondoren, paperak trukatuko dira eta eszena berak 
antzeztuko dira, piropo desberdinak erabiliz.

Eszenak amaitzean, eztabaida honako gai hauekin hasiko 
da:
•	 Antzeztutako eszenak tipikoak al dira? Edo mutilak 

izaten dira horrela jokatzen dutenak? Zergatik?
•	 Piropoa jazarpen edo larderia modu bat dela uste 

duzu, edo ongi etorriak dira kasu batzuetan? Edozein 
adin, baldintza eta tokitako edonork esan diezazukeela 
kontuan hartuta... deserosoak al dira?

•	 Piropoak gizon batzuek bota ohi dizkiete emakumeei, 
batez ere bakarrik joaten badira. Normalean, 
emakumeek ez dute piroporik entzuten gizon batekin 
edo pertsona gehiagorekin doazenean? Piropoak 
ligatzeko esaten al dira?

•	 Zilegi al da kalean emakume ezezagun bati bere 
gorputzari edo itxurari buruzko iritzia ematea, berak 
eskatu gabe?

  	 Ligoteoan, kalean

9. JARDUERA
“TELEBISTAKO LEHIAKETA”
IRAUPENA 45-60 minutu

PARTAIDEAK 14-15 urteko gazteak

MATERIALAK 2. eranskinean datozen galderak inprimatu eta moztu, 
txartelak sortuz. 

HELBURUAK •	 Feminismoaren historia eta haren funtsezko kontzeptu 
batzuk gazteei modu ludiko batean hurbiltzea. 
Garrantzitsua: Hezitzaileak taldeak feminismoari 
buruz duen ezagutza-maila baloratu beharko du, 
taldeak dinamika hori egin aurretik ez gaitzesteko. Ez 
da ahaztu behar taldearen barruan berdintasunaren 
aldeko pertsona feministak eta ekintzaileak egon 
daitezkeela, haien sexua, generoa eta adina edozein 
izanda ere.

GARAPENA Jarduera hau dinamizatzen duen pertsona aldez aurretik 
prestatu behar da. Dokumentu honen eranskinetan, 
galderen fitxa inprimagarriak eta taldeetan jokatzeko 
erantzunak aurki daitezke.

Jokoa telebistako lehiaketaren formatu klasikoarekin 
garatzen da, banaka edo talde txikitan joka daiteke.

Galdera bakoitza erantzuteko 30 segundo izango dituzte, 
eta lehen erantzun zuzena ematen duen taldeak edo 
pertsonak irabaziko du. Erantzun zuzen bakoitza puntu 
bat da. Akatsek ez dute punturik kentzen. Amaieran, 
zenbatu egingo da, nork duen puntu gehien ikusteko.

Jarduera hau prestatzeko tresna baliagarria da EmariAPP 
aplikazioa, historian zehar ezabatu diren emakume 
erreferente askoren historia eta ekarpenak aurkitzeko 
aukera ematen duen jokoa (APParen esteka eranskinetan, 
baliabideak).

2. ERANSKINEAN inprimatu daitezkeen galderak.

Gizartea

10. JARDUERA
SEXTING-A
IRAUPENA 20-30 minutu

PARTAIDEAK 14-15 urteko gazteak

MATERIALAK Ordenagailua, proiektagailua eta Interneterako konexioa, 
edo, bestela, bideoa ikusteko telefono mugikorrak.

HELBURUAK •	 Sexting-a praktika adostu eta askea dela ulertzea, eta, 
era berean, lineako segurtasunarekin lotutako arris-
kuak eta bidalitako materialen nolabaiteko kontrolik 
eza dakartzala ulertzea.

GARAPENA Sexting seguruari buruzko bideo hauek jarri:

Gaztelera:
https://www.youtube.com/watch?v=OuVAgz8lNrU 

Euskara:
https://www.youtube.com/watch?v=GceHlYgJ1Kc&t=225s  

Bideoa ikusi ondoren, aipatu diren aholkuak aztertuko 
ditugu eta sexting-aren arriskuei buruzko sentsibilizazioaz 
buruz hausnartuko dugu, galdera hauek eginez:
•	 Zein pertsonek egiten dute sexting-a? Adin 

guztietakoak?
•	 Positiboa ala negatiboa da?
•	 Arazo bat da? Delitu bat?
•	 Zer arrisku dakartza, zuen ustez?
•	 Sexting segurua egin daiteke? Nola?
•	 Arriskutsua al da mutilentzat eta neskentzat? Zergatik?
•	 Ezagutzen al duzue sexting kasuren bat pertsona 

horientzat arazoren bat sortu duena? (Nire kasua ez 
bada, modu anonimoan kontatzen dut intimitatea 
errespetatzeko).

Gizartea

11. JARDUERA
EGIA EDO MITO MATXISTA
IRAUPENA 30-45 minutu

PARTAIDEAK 14-15 urteko gazteak

MATERIALAK Errotuladoreak eta kartulinak

HELBURUAK •	 Pertsona guztien artean desberdintasunak eta este-
reotipo patriarkalak sostengatzen dituzten mito eta 
falaziak gezurtatzea eta espiritu kritikoa sustatzea.

GARAPENA Askotan informazio faltagatik gizartean oraindik ere 
belaunaldiz belaunaldi transmititzen diren indarkeria 
matxistei, estereotipoei edo feminismoari buruzko mito 
ugari gezurtatuko dira taldeka.

Jolasen funtzionamendu berdina izango du, jarduera 
dinamizatzen duen pertsonak ozen irakurriko du esaldia, 
eta parte-hartzaileek karteloi bat altxatuko dute. Karteloi 
horretan, alde batetik, EGIA jarriko dute, eta, bestetik, 
MITOA, esaldi bakoitzaren ondoren pentsatzen dutenaren 
arabera.

Karteloiak aldez aurretik prestatu behar dira. Horretarako, 
pertsona bakoitzak gutxienez folio baten tamainako 
kartoi mehe bat hartuko du eta errotuladoreekin alde 
bakoitzean “egia” edo “mitoa” idatziko du jokoan zehar 
bere iritzia eman ahal izateko.

Jolaserako esaldiak eta mitoak:

1. “Neskak berez sentikorragoak dira eta emozioak 
hobeto ulertzen dituzte eta hobeto entzuten diete 
beste pertsona batzuei.“
MITOA. Desberdintasun horiek benetakoak dira gizartean, 
baina ez genuke orokortu behar, izan ere, gertatzen 
dira haurren sozializazioa desberdina delako (genero-
sozializazioa) eta neskek mutilek baino estimulu gehiago 
jasotzen dituztelako adimen emozionala garatzeko. 
Desberdintasun horiek, beraz, ez dira sortzetikoak, kultura 
patriarkalaren ondorio dira, eta kendu egin ditzakegu.

2. “Historiaurretik, emakumeak adingabeak zaintzen 
aritzen ziren, eta gizonak ehizara ateratzen ziren; 
normala da horrela izaten jarraitzea”.
MITOA: Gaur egun, antropologia feminista XIX. 
mendearen hasieran ziurtzat jo ziren mito eta uste okerrak 
azaleratzen ari da, garai hartako gizarte zientifikoei 
historiaurrea aztertzea interesatu baitzitzaien.

Beste indarkeria batzuk

Garai hartako misoginiak lausotu egin zituen zientzialari 
sexistek desitxuratu zituzten aurkikuntzak, ez baitziren 
gai sexuen arteko berdintasuna izango zuen gizartea 
irudikatzeko. Oker zeuden, emakumeek aktiboki parte 
hartzen zuten ehizan, labar-artearen sorkuntzan eta lidergo-
guneetan.

3. “Beste animalia-espezie batzuetan, arrak arduratzen 
dira kumeak zaintzeaz”.
EGIA: argudio hori erabili da emakumeak etxean giltzapetzea 
justifikatzeko, bizitza publikoa, lan-bizitza eta gizarte-bizitza 
ukatuz, baina errealitatean, naturan espezie asko batera 
arduratzen dira kumeak zaintzeaz, eta kasu batzuetan arra 
da arduraduna.

4. “Desira sexuala berdina da gizonentzat eta 
emakumeentzat, baina kulturalki emakumeen 
sexualitatea zentsuratu eta ukatu egin da”.
EGIA: Gizonek jarduera eta desio sexual gehiago dutela 
dioen mitoa oso zabalduta dago, baina gezurra da. Gaitasun 
erotikoa eta gozatzeko gaitasuna faktore askoren mende 
dago, besteak beste, hezkuntza- eta kultura-faktorearen 
mende. Emakumeen sexualitatea hainbat hamarkadatan 
ukatu eta gaitzetsi izan da, emakumeen sexu-askatasuna 
erlijio- edo moraltasun-argudioekin zigortuz, besteak 
beste, eta emakumeen gorputzekiko, desioarekiko 
eta gozamenarekiko deskonexioa eraginez; eta sexua 
ugalketara bakarrik bideratuz. Baina gaitasun orgasmikoa 
sakon aztertua dago, gizonengan eta emakumeengan 
berdina izanik.

5. “Feminismoa ez da beharrezkoa, dagoeneko lortu 
dugu berdintasuna gizartean”.
MITOA: Lege- eta gizarte-aldaketa handiak bizi izan 
ditugun arren, berdintasun erreala eta eraginkorra oraindik 
ez da lortu, diskriminazio-modu asko daude, eta sozializazio 
horrek botere eta pribilegio gehiago ematen dizkie gizonei 
emakumeei baino, emakumeek diskriminazioak jasaten 
jarraitzen baitute.

6. “Homosexualik, bisexualik eta transexualik ez zen  
existitzen beste garai batzuetan, fenomeno modernoa 
da”.
MITOA: Beti egon dira LGTBI kolektiboko pertsonak, 
ez baita aukera bat, pertsonaren berezko zerbait baizik, 
baina askatasunik eta ordezkagarritasunik ezaren ondorioz, 
pertsonek ez zuten beren izaera publikoki aitortzen 
beldurragatik, lotsagatik edo ezjakintasunagatik.

7. “Homosexualitatea gizakiarena bakarrik da, ez dago 
gainerako animaliengan”.
MITOA: Aspalditik ezagutzen dira jokabide homosexualak 
ia guztietan.

16-18 URTE BITARTEKO GAZTEEI
ZUZENDUTAKO JARDUERAK



37

12. JARDUERA
EGUNEROKO INDARKERIA MATXISTAK
IRAUPENA 60 minutu

PARTAIDEAK 16-18 urteko gazteak

MATERIALAK Proiektagailua, ordenagailua eta Interneterako konexioa, 
bideoak ikusteko, edo, bestela, mugikorrean ikus dai-
tezke.

HELBURUAK •	 Nerabeen eguneroko bizitzan gerta litezkeen indarke-
ria matxistako egoerak bistaratzea eta problematika 
gazteengana hurbiltzea.

•	 Gaur egungo maitasun- edo bikote-harremanak az-
tertzea, jeloskortasuna, kontrola, tratu txarrak, xantaiak 
edo agresibitatea identifikatuz, horiei aurrea hartzeko 
asmoz. Heterosexualak ez diren beste sexu-orientazio 
batzuk ere ikusaraziz.

GARAPENA Bikote heterosexual gazteen genero-indarkeriari buruzko 
bideo labur hauek proiektatuko dira:

Gaztelera:
SKAM puñetazo (LGTBIfobia): 
https://www.youtube.com/watch?v=zG_zLUkM0tw 
Contraseña: 
https://www.youtube.com/watch?v=tFop_rECYXI&t=34s
Árbol: 
https://www.youtube.com/watch?v=Vs1BesdAS0M&t=26s
Fútbol: 
https://www.youtube.com/watch?v=6_htCR1q-RU&t=53s
Telefonillo: 
https://www.youtube.com/watch?v=NQC4pU-35ZU&t=79s
Banco: 
https://www.youtube.com/watch?v=Z_zCdJD9bpA

Euskara:
Zer da emakumea izatea?:  
https://www.youtube.com/watch?v=6NWu8_u5m0g
Eguneroko mikromatxismoak: 
https://www.youtube.com/watch?v=2xPWWGLCImQ&t=125s

Ondoren, taldean eztabaidatuko da, eta honako gai hauek 
planteatuko dira:
•	 Ohikoak al dira jokabide horiek? Normalak dira?
•	 Jeloskortasuna, kontrola, presioa edo xantaia agertzen 

dira?
•	 Zuen ustez, horrelako jokabideekin (bideoekin) hasten 

den harreman bat errazago bihur daiteke azkenean 
gizonak indarkeria fisiko edo psikologiko handiagoa 
erabiltzen duen harreman?

•	 Zer eginkizun duzue gazteok honetan guztian? Zer 
egin dezakezue bakarka eta taldean gizartean eta biko-
harremanetan indarkeria matxista amaitzen laguntzeko?

Harreman sexuafektiboak

13. JARDUERA
ADOSTASUNA ETA TE-KATILUA
IRAUPENA 20-30 minutu

PARTAIDEAK 16-18 urteko gazteak

MATERIALAK Proiektorea, ordenagailua eta Interneteko konexioa bi-
deoa ikusteko, edo, bestela, mugikorrean ikus daiteke.

HELBURUAK •	 Sexu-harremanetan gizonek duten erantzukizunari 
buruzko hausnarketa planteatzea, elkarrekiko ados-
tasunari eta desirari dagokionez, batez ere harreman 
heterosexualetan.

•	 Sexu-harreman bat onartu eta desiratzearen arteko 
desberdintasunak identifikatzea.

GARAPENA Hurrengo bideo ikustea (gazteleraz bakarrik):
https://www.youtube.com/watch?v=E4WTnJCMrH8&t=30s

Amaieran, galdera hauek egingo ditugu taldean eztabaidatu 
eta hausnartzeko:
•	 Beharrezkoa iruditzen zaizu gazteen artean gai horri 

buruz hitz egitea eta hausnartzea? Eta bikotekidearekin?
•	 Bideoak baimenari buruz hitz egiten du, hau da, sexu-

praktika jakin baterako baimena emateari buruz, baina, 
benetan, eszena askotan, desio bat egotea planteatzen 
du, eta ez onarpena bakarrik. Hori desiraren subjektu 
edo objektu izatearekin lotuta dago? Zer uste duzu?

•	 Askotan, emakumeen aurkako sexu-erasoekin, kaleko 
jazarpenarekin eta abarrekin lotutako albisteak ikusten 
ditugu. Uste duzu beste pertsonaren nahia ulertzeak 
eta errespetatzeak lagunduko lukeela eraso horiek 
saihesten?

•	 Sexu-erasoen biktima nagusiak emakumeak eta neskak 
dira, eta neurri txikiago batean pertsona ez bitarrak eta 
gizonak. Baina sexu-eraso gehienak gizonek egiten 
dituzte. Zure ustez, gizonek, oro har, parte hartze 
handiagoa eta aktiboagoa izan beharko lukete sexu-
erasoen eta gainerako indarkeria matxisten aurkako 
borrokan? Nola egin dezakete?

Genero-berdintasunaren alde lan egiten duten gizon eta 
gizon-talde batzuek indarkeria matxistak desagerrarazi nahi 
dituzte. Esate baterako, “Piper txuriak” (Bilbo), “Zipriztintzen” 
(Ermua), “Gizonduz”, edo Arabako Berdintasunaren aldeko 
Gizonen Taldea.

Ligoteoan, kalean

14. JARDUERA
FAMILIAKO EMAKUMEEN ZUHAITZ GENEALOGIKOA
IRAUPENA 60 minutu

PARTAIDEAK 16-18 urteko gazteak

MATERIALAK Inprimatzeko eranskina, margotzeko eta dekoratzeko 
materialak.

HELBURUAK •	 Gure familietako emakumeei leku bat ematea, jatorria 
ezagutzea eta oro har emakumeek egin duten zainke-
ta-lanei balioa ematea.

GARAPENA Jarduera honetarako, taldeak aldez aurretik etxetik 
ekarri behar du senideei buruzko informazioa, bereziki, 
familiako emakumeen jatorriari buruzkoa. Nahikoa izango 
da birramonetara jotzea, baina parte-hartzaileek aurreko 
arbasoen informazioa ekartzen badute, hori ere erabili ahal 
izango da.

Dokumentu honen ERANSKINETAN inprimatzeko fitxa bat 
dago, hutsik dagoen zuhaitz genealogiko bat da, eta parte 
hartzaileek beren ahaide emakumeen informazioarekin bete 
beharko dute.

Zuhaitz honen gauzarik interesgarriena izango da ez duela 
tradizioz gurasoengandik jasotako abizenaren leinuak 
gidatzen, baizik eta amen zuhaitz bat sortuko dugula, denak 
abizen desberdinekin, beste une batzuetan ukatu zaien 
lekua emateko.

Horretarako, beharrezkoa da parte-hartzaile bakoitzak 
informazio hau eskura izatea. Amaren, amonaren eta 
birramonaren oinarrizko datuak (eta, izanez gero, baita 
herenamonarena ere): izena eta abizena (k), jaiotza-
lekua eta -urtea, heriotza-urtea (baldin badago), ofizioa 
edo trebetasuna (balego), hari buruzko datu bitxi edo 
interesgarriren bat, ezagutzen bada.

Pertsona bakoitzari fitxa bat banatuko zaio eta bildutako 
informazioarekin beteko da, zuhaitza bere gustura apainduz.
Aurretik aipatutako tresna (9. jarduera), EmariAPP, kasu 
honetan ere baliagarria izan daiteke sarrera gisa, historian 
ezabatu diren emakumeen historia ikusarazteko.

Gizartea

15. JARDUERA
BIKOTEKIDEA MUGIKORRAREN BITARTEZ KONTROLATZEA 
IRAUPENA 45-60 minutu

PARTAIDEAK 16-18 urteko gazteak

MATERIALAK Bideoa ikusteko proiektorea, orriak, kartoi mehea eta 
dekalogoa egiteko errotuladoreak.
2. ERANSKINA
Ikus-entzunezko beste material lagungarri bat.
Genero-indarkeria nerabeetan:
https://www.youtube.com/watch?v=6_htCR1q-RU&t=54

HELBURUAK •	 Nerabeek eta neska gazteek beren harremanetan bizi 
duten kontrola desnormalizatzea eta harreman batek 
beste pertsonaren espazioa eta denbora errespeta- 
tzea dakarrela identifikatzea.

GARAPENA “Doble check - corto contra la violencia de género”  bideoa 
proiektatuko da, bikote heteroen mugikorraren bidezko 
kontrolari buruzkoa.

https://www.youtube.com/watch?v=XjCUrU-9eIU 

Ondoren, taldeari galdera hauek egingo zaizkio eztabaida 
pizteko:

Nola deskribatuko zenuke harremana? Zer deritzozu 
mutilaren erreakzioari? Eta neskarenari? Uste duzue gauza 
hauek asko gertatzen direla? Zer deritzozue kontrolari? Eta 
jelosiari?

Ondoren, oinarrizko 10 arauri buruzko dekalogo bat 
idazteko eskatuko zaie, sareetara modu askean konektatzeko 
eta kontrolpeko harremanak saihesteko. Dekalogo 
desberdinetatik 10 esaldi aukeratuko dira, parte-hartzaile 
guztien bistan zintzilikatuko dugun dokumentu komun 
batean jartzeko.

Ziberindarkeria matxistak

16. JARDUERA
BERDINTASUNAREN ALDEKO TABUA
IRAUPENA 45-60 minutu

PARTAIDEAK 16-18 urteko gazteak

MATERIALAK Kartoi mehea eta boliak, jardueraren garapenean 
emandako informaziotik abiatuta etxeko fitxak egiteko.

HELBURUAK •	 Kontzeptu eta terminologia feministak modu ludikoan 
ezagutzea eta gure eguneroko bizitzan barneratzen 
joatea.

GARAPENA Jarduera hau 3-5 pertsonako taldeek garatzen dute, eta 
helburua da pertsona batek aurretik aukeratutako hitz 
ezkutua deskribatzen saiatzea, hitz debekatu batzuk aipatu 
gabe.

Hona hemen funtzionamendua:
Talde bakoitzari bederatzi txartel emango zaizkio ahoz 
behera. Txartel bakoitzak hitz edo kontzeptu bat izango du 
eta azpian bost debekatutako hitzak. 

Kontzeptu edo hitz bakoitza identifikatzeko 45 segundo 
izango dituzte.

Hitza/kontzeptua deskribatzen ari den pertsonak 
debekatutako hitz bat erabiltzen badu, txanda horretan zero 
puntu lortuko dira.

Taldeak denbora amaitu aurretik hitza edo kontzeptua 
asmatzen badu, puntu 1 lortuko da.

Banan-banan joango dira txartel bakoitzeko hitzak 
deskribatzen eta taldekideek ahalik eta azkarren asmatu 
beharko dituzte.

Amaieran puntu gehien lortu dituen taldeak irabaziko du.

Jokoaren fitxak prestatzeko jarraibideak eta hitz gakoak 
eta tabuak edo debekatuak:

Adibidea: Txartel baten tamainako kartoi mehe edo 
paperezko fitxak moztuko dira, eta barruan hitzak idatziko 
dira zerrenda batean. Lehenengoa asmatu behar den hitza 
da, erraz ikus dadin azpimarratuko da, eta hurrengo 4 edo 5 
hitzak jokoan zehar esan ezin diren hitzak dira, hau da, tabu 
hitzak edo hitz debekatuak.

Beste indarkeriak

Hitzak eta hitz debekatuak:
•	 Martxoa (hilabetea, 8M, emakumea, diskriminazioa, 

berdintasuna).
•	 Mikromatxismoa (sexismoa, diskriminazioa, jokabidea, 

egunerokoa).
•	 Hizkuntza inklusiboa (hitz egitea, matxismoa, ohitura, 

txistea, berdintasuna).
•	 Sexting (Internet, sexua, mezua, gazteak).
•	 Homofobia (erasoa, matxismoa, harrotasuna, maiatzak 

17, ekainak 28).
•	 Genero-indarkeria (emakumea, bikotekidea, tratu 

txarrak, azaroaren 25a).
•	 Patriarkatua (sistema, historikoa, gizartea, boterea, 

gizona).
•	 Hipersexualizazioa (irudia, edertasuna, gizartea, 

emakumea, ideala).
•	 Feminismoa (mugimendua, politikoa, soziala, 

emakumea, eskubideak).
•	 Estereotipoa (epaia, aurreiritzia, desberdintasuna, 

mugapena).

17. JARDUERA
ARGAZKI-ALBUMA: HISTORIATIK EZABATUTAKO EMAKUMEAK
IRAUPENA 60 minutu

PARTAIDEAK 16-18 urteko gazteak

MATERIALAK Argazki-album huts bat, folio batzuk, koloreak eta deko-
ratzeko eskulanak beharrean jarri apaingarriak, irudiak 
edo landuko ditugun irudien erretratuak.

HELBURUAK •	 Historian garrantzi handia izan bai baina, emakume 
izateagatik hain zuzen ere, merezi zuten lekua lortu ez 
duten emakumeak ikusaraztea.

•	 Ulertzea historia, patriarkatua erreproduzitzeko tresna 
den aldetik, modu partzialean kontatu izan dela tra-
dizionalki, emakume askoren lorpenak, aurkikuntzak 
edo arrakastak ikusezin bihurtuz, eta gaur egun berri-
kuspen historiko feminista bat egiteke dugula.

GARAPENA Jardueraren helburua da Historian ikusezin bihurtu diren 
emakumezko erreferenteak bilatzea eta erretratuak eta 
biografia txiki bat biltzen dituen etxeko albuma egitea. 
Horretarako, banaka lan egin dezakegu edo talde txikietan 
banatu, eta talde bakoitza emakume batzuez arduratu 
dadila.

Historiatik ezabatutako emakumeak ikusarazten dituzten 
literatura eta eduki asko daude, eta horietan oinarritu behar 
dira jarduera honen albumean protagonista izango diren 
emakumeak hautatzeko. Jarduera honetarako oso tresna 
egokia da lehen aipatutako EmariAPP, non historian zehar 
ikusezin bihurtu diren emakumeak aurki daitezkeen.

Emakume bat baino gehiago aukeratzen denean, 
dokumentazio-lan txiki bat egingo da haien bizitza eta 
lorpenak ezagutzeko: emakumea testuinguruan kokatuko 
da jatorriaren eta dataren ordez, zein izan zen haien lan-
eremua edo lorpenak (zientifikoa, lidergo edo politika 
arlokoa, gizarte-ekintzailea, filosofoa, artista, ikertzailea, 
idazlea, etab.) eta zergatik geratu zen ahaztuta haien bizitza 
Historiaren urte-liburuetan.

Biografia txiki eta fitxa tekniko honekin, eta bere irudi, 
erretratu edo koadroarekin batera, albumeko orrialde 
bakoitza osatuko dugu historiak ikusezin bihurtu dituen 
emakumeen omenez.
 

Beste indarkeriak

18. JARDUERA
INFLUENCER FEMINISTA IDEALA
IRAUPENA 60-120 minutu

PARTAIDEAK 16-18 urteko gazteak

MATERIALAK Mugikorrak eta Interneta, lana errazteko ordenagailu bat 
erabili dateke.

HELBURUAK •	 Sareak topagune positibo gisa erabiltzea, balio 
feministak hedatzen dituzten pertsona ezagunak edo 
“influencer-ak” jarraituz; emakumeak, gizonak zein 
pertsona ez-bitarrak izan daitezke. 

•	 Taldeak ezagutzen dituen eta sareetan jarraitzen dituen 
kontuak edo pertsona interesgarriak bateratzea, 
espazio seguruak eta gertuko heziketa baliabideak 
sortzeko.

GARAPENA Jarduera honen helburua sare sozialekin modu positiboan 
lan egitea da, aliantzak bilatuz eta online mundua kalitatezko 
edukia duen espazio seguru gisa ulertuz.

Horretarako, taldeak influencer profil aktibista baten 
simulazio bat egingo du. Eta taldeari gehien interesatutako  
kontu feministetan oinarritutako edukia duen fikziozko profil 
bat sortuko du.

Lehenengo urratsa: eduki feminista sortzen duten hainbat 
kontu eta profil aukeratzea sare sozialetan, hala nola 
Instagram, Tiktok, edo Youtuben (1. eranskina kontsulta 
dezakezue ideia batzuk hartzeko).

Bigarren urratsa: aukeratutako sare sozialean profila sortzea, 
izen bat, deskribapen bat...

Hirugarren urratsa: lehen urratsean aurkitu dugun eduki 
interesgarria igotzea, edo eduki propioa taldean sortzea eta 
argitaratzea. Eduki hori testua, irudia, bideo laburra... izan 
daiteke, eta desagerrarazi nahi ditugun indarkeria matxisten 
edozein alderdi adieraz dezake.

Beste indarkeriak

19. JARDUERA
ISTORIO EZ-MATXISTAK DITUZTEN BIDEOJOKOAK EGITEKO GIDA LABURRA
IRAUPENA Jarduera hau gida bat denez, ez du denbora muga ze-

hatzik.

PARTAIDEAK 16-18 urteko gazteak

MATERIALAK Ez dira beharrezkoak

HELBURUAK •	 Bideojokoak sortzeko jarraibide feministak 
ezagutaraztea.

•	 Gutxiago estereotipatutako eta feminizatutako 
pertsonaiak irudikatzen dituzten istorio inklusiboak 
sortzeko beharrari buruz kontzientziatzea, batez ere 
emakumeen kasuan.

•	 Mota guztietako pertsonak kultura- eta aisialdi-
edukietan adieraztearen eta sartzearen alde lan egitea.

GARAPENA Gida labur honetan, bideojoko baten edo fikziozko ikus-
entzunezko edozein edukiren historia, pertsonaiak eta 
irudiak lantzerakoan kontuan hartu beharreko puntu 
batzuk garatzen dira.

Ohikoa da bideojoko ezagunenek eta salduenek 
protagonista maskulino indartsuak izatea, gerra-
testuinguru batean, fisikoki oso muskulatura zehatzarekin, 
armen eta indarkeriaren erabilera handiarekin; aldiz, 
pertsonaia femeninoak ez dira agertzen edo istorioaren 
parte txikiagoa dira,  benetako ekintza-gaitasunik gabeko 
pertsonaiak dira, eta itxura fisiko oso sexualizatua 
eta heteronormatiboa dute (argalak, titi eta ipurdi 
handiekin, arropa gutxi, kaukasoarrak, etab.). Istorioko 
pertsonaia protagonista femeninoa den kasu bakanetan, 
oso emakume ederraren profila hartzen du, eta jantzi 
sexualizatu ez oso praktikoa izaten du egiten dituen 
zereginetarako. Gainera, pertsonaia femenino horiek 
ezaugarri “maskulinoak” erakutsi behar izaten dituzte 
(oldarkorrak, bakartiak, enpatia gutxikoak, gogorrak, 
familia-erantzukizunik gabekoak...), ia beti indarkeriazko 
eta erasoko istorioetan lehiakorrak izateko.

Egoera horri buelta emateko, istorio berriak sortuko dira 
honako elementu hauekin:
•	 Jokoaren helburuari dagokionez, kooperatiboa izan 

daiteke, eta ez lehiakorra.
•	 Agertokiak ez du beti gerrazalea edo indarkeriazko 

liskarra izan behar, baina horrek ez du esan nahi 
ekintza eta abentura ez dagoenik: objektuak 
bilatzeko testuinguruak, sekretuak aurkitzeko 
testuinguruak, salbamendua, indarkeria matxistaren 
biktimei laguntzeko testuinguruak, erasotzaileari edo 
biktimagileari bere portaerak bertan behera uzteko 
testuinguruak, etab. sortu daitezke.

Beste indarkeriak

•	 Pertsonaia protagonistek orekatuta egon behar 
dute, zenbat eta pertsona talde gehiago ordezkatu, 
hobeto. Adibidez: emakumeak, kaukasiarrak ez diren 
pertsonaiak, aniztasun funtzionalen bat dutenak...

•	 Kontuz estereotipoekin: adibidez, pertsonaia bat 
arraza beltzekoa izateak ez du esan nahi gaizkilea izan 
behar duenik. Estereotipo horiekin amaitzen saiatu 
behar dugu.

•	 Emakumezko pertsonaiak eta LGTBIQ: espazio 
protagonistetan presentzia handiagoa behar dute. 
Eta haien agerpenak inportanteak izan behar dira 
narrazioan, ez dira soilik pertsonaia osagarriak 
izan behar. Gainera, fisikoki gorputz errealistak eta 
askotarikoak eman behar zaizkie, eta abenturaren 
beharretara egokitutako arropak eta osagarriak jarri 
behar zaizkie.

•	 Pertsonaia maskulinoen kasuan, oso garrantzitsua 
da beste maskulinitate-modu batzuk irudikatzea, 
ez mugatzea gorago deskribatu diren maskulinitate 
tradizionaletara.

12-18 URTE BITARTEKO GAZTEEI
ZUZENDUTAKO JARDUERAK

20. JARDUERA
GORPUTZ-ANIZTASUNAREN ALDEKO COLLAGE-A
IRAUPENA 120-180 minutu

PARTAIDEAK 12 eta 18 urteko gazteak

MATERIALAK Modako aldizkariak eta katalogoak (paperean edo 
Internetetik inprimatuta), kartoi mehe handi bat, kola, 
guraizeak, hainbat koloretako errotuladore eta margoak.

HELBURUAK •	 Gorputz mota guztiak ikusaraztea eta norberaren eta 
gainerako pertsonen gorputzaren/irudiaren onarpena 
lantzea.

GARAPENA Jarduera hau egiteko, taldeak gehienez 5 edo sei 
pertsonakoak izango dira, hobeto lan egin ahal izateko.

Lehenik, askotariko pertsonen irudiak dituzten eta gorputz 
idealak bakarrik irudikatzen ez dituzten aldizkariak, 
katalogoak edo kanpainak bilatuko dira. Duela gutxi 
horrelako kanpainak egin dituzten enpresa batzuk 
honako hauek dira: Dove, Adidas, Primark, Billie, Oysho, 
Asos, Modcloth, Natura, Levis... Sareetan aktibismoa 
egiten duten “body positive” influencer-en irudiak eta 
mezuak ere erabil daitezke, adibidez; @croquetamente, 
@itziarcastro, @WeLoverSize, @paulefdz eta abar.

Lantalde bakoitzak bildutako material guztiarekin, talde-
mural handi bat egingo da. Bertan, gorputz guztiei 
ikusgarritasuna emango zaie, gorputzaren tamaina, adina, 
dibertsitate funtzionala, arrazializatutako pertsonak eta 
abar kontuan hartuta. Taldean adostutako lelo/izenburu 
bat aukeratuko da, horma-irudiaren irudiak testuinguruan 
kokatzeko.

Amaitzean, horma-irudia ondo ikusten den leku batean 
jar daiteke.

21. JARDUERA
ARGAZKI RALLY-A
IRAUPENA 180 minutu

PARTAIDEAK 12 eta 18 urteko gazteak

MATERIALAK Argazki-kamera digitalak eta ordenagailuak, argazkiak 
hautatu eta bistaratzeko, edo, bestela, kamera duten 
telefono mugikorrak.

HELBURUAK •	 Espazio publikoen errealitatearen ikuspegia lortzea, 
inguruneari beste modu batera begiratuta.

GARAPENA Argazkiaren bidez, inguruaren ikuspegi inklusiboa bilatzen 
saiatuko dira, eta ibilbide horretan, parte-hartzaileek 
askotariko eta indarkeria matxistarik gabeko gizarte bat 
islatzen duten argazkiak bilatuko dituzte. Irudiak izan 
daitezke hainbat pertsona zerbait partekatzen (espazio 
bat, jarduera bat) edo haurrak elkarrekin jolasten (aurpegia 
erakutsi gabe), hirigintza feminista, indarkeria matxisten 
aurkako kanpainak, etab. Parte-hartzaileei adierazi behar 
zaie pertsonei argazkiak egin aurretik baimena eskatu 
behar zaiela eta ez zaiela adingabeei argazkirik atera 
behar, baldin eta ezagutarazten ez bazaien.

Parte-hartzea 3 edo 4 pertsonako talde txikietan egingo 
da. Inguruan oinez mugitzeko eta eszenei edo objektuei 
mugarik gabe argazkiak ateratzeko ordu bateko edo biko 
denbora aurreikusten da, parte-hartzaileak bertan egon 
ala ez. Amaitzean, talde bakoitzak bere bost argazki 
onenak aukeratu ahal izango ditu (gehienez), eta taldekako 
bozketa bat egingo da irudi irabazlea aukeratzeko.

22. JARDUERA
INDARKERIAREN ICEBERGA
IRAUPENA 45-60 minutu

PARTAIDEAK 12 eta 18 urteko gazteak

MATERIALAK Kartulinak, errotuladoreak eta klarionak.

HELBURUAK •	 Askotan oharkabean pasatzen diren jokabide eta ja-
rrera bortitzak gazteei helaraztea, “indarkeriaren izoz-
mendi” metaforiko eta ezagunaren bidez.

GARAPENA Kanpoaldean egingo den dinamika honetarako, lurrean 
iceberg handi bat eta itsasoa irudikatzen duen lerro 
bat marraztuko dira klarionarekin. Kontuan izan behar 
da icebergaren bi heren itsas lerroaren azpitik geratzen 
direla eta icebergaren barruan taldeko pertsona guztiak 
eroso sartu behar direla. Hori argiago izateko, komeni da 
Interneten hain ezaguna den irudi hori bilatzea. Irudiak 
indarkeria ikusezinak edo intentsitate txikikoak ditu 
itsas-azpian gelditzen den icebergaren atal handian, eta 
ikusgarriak eta intentsitate handiko indarkeriak bistan 
gelditzen den zatian. Indarkerien icebergaren hainbat 
bertsio daude.

Behin iceberga lurrean marraztuta,, hainbat karteloi 
prestatuko dira (DIN A3 gutxieneko tamaina), honako 
kontzeptu hauekin:
•	 txiste sexistak
•	 kaleko piropoak
•	 iragarki sexualizatuak
•	 irainak
•	 ez ikusiarena egitea
•	 bikotekidea kontrolatzea
•	 xantaia-emozionala
•	 mespretxuak
•	 apaltzea edo umiliatzea
•	 errua bota
•	 ahozko irainak
•	 oihuak
•	 kolpeak objektuei
•	 mehatxu larriak
•	 sexu-jazarpena
•	 eraso fisikoak
•	 bortxaketa
•	 hilketa

Parte-hartzaileak bi taldetan banatuko dira eta talde 
bakoitzari kartelen erdiak emango zaizkie. Banan-banan, 
icebergaren parean jarriko dituzte, baina ez dira oinez 
joango; aitzitik, txanda bakoitzean azpian azaltzen den 
erronka fisikoetako bat bete beharko dute. Erronka 
lortzen ez bada, berriro hasi beharko dute lortu arte. 
Kartel guztiak jartzen dituen lehen taldeak irabaziko du.

Karteloi bat jartzeko gainditu beharreko erronka fisikoak 
(dinamizatzen duen pertsonak ausaz aukeratzen du 
erronka txanda bakoitzean, eta ozen esaten du irteera 
eman aurretik):
•	 Bikoteka, eskorga eran, eta kartela ahoan eramanez.
•	 Kinkirrinean eta begiak itxita (gainerako taldekideek 

hitzezko jarraibideak emango dituzte).
•	 Lau-hankan, kartela bizkarrean dela. Eskuek eta oinek 

bakarrik uki dezakete lurra (ez belaunek) eta kartela 
oreka mantenduz eraman beharko da bizkar gainean.

•	 Oinak elkartuta eta lotuta saltoka.

23. JARDUERA
ITSUMUSTUKA (ADIERAZPEN EMOZIONALA)
IRAUPENA 30 minutu

PARTAIDEAK 12 eta 18 urteko gazteak

MATERIALAK Girotzeko musika jartzeko bozgoragailuak eta begiak  
estaltzeko zapiak edo arropak.

HELBURUAK •	 Enpatia lantzea eta emozioen adierazpena aztertzea.
•	 Indarkeria matxistak jasaten dituzten pertsonen aza-

lean jartzea, eta jasaten dituzten ondorioei buruz haus-
nartzea. Dinamika hau landu aurretik, garrantzitsua da 
hezitzaileak jakitea parte-hartzaileetako bat edo ha-
ren ingurune hurbileko norbait indarkeria matxisten  
biktima izaten ari den. Horrela, haientzako kaltebera-
tasun-egoerak saihestuko dira. 

GARAPENA Jarduera hau kanpoan egingo da, leku dezente behar 
duelako. Hasteko, talde osoak begiak estaliko ditu 
zapi edo arropa-jantziren batekin, eta espazioan 
barreiatuta jarriko da, parte-hartzaileen arteko distantzia 
minimo batekin, besoak zabaldu eta elkar ez ukitzeko. 
Dinamizatzen duen pertsonak giro-musika leuna jarriko 
du, jarraibideak entzun ahal izateko, eta intimitate eta 
segurtasun handiagoko giroa sortzeko.

Dinamizatzaileak esaldi batzuk irakurriko ditu, eraso 
matxistak gertatzen diren egoerei buruzkoak, indarkeria 
sexistaren eta LGTBIfobiaren adibideak dituztenak. 
Parte-hartzaileek deskribatutako egoerak sortzen dizkien 
emozioak gorputzez adierazi beharko dituzte. Gorputz 
osoa erabili ahal izango dute, ahotsa izan ezik (isilean 
egingo da, deskuidurik ez izateko).

Jarduera honek enpatia sustatzen du eta indarkeria 
matxistak jasaten dituzten pertsonen lekuan jartzen eta 
emozio horiek gorpuzten laguntzen du. Horregatik, 
oso garrantzitsua da parte hartzen duten pertsona 
guztiak begiak estalita egotea, intimitate-giroa sortzeko 
eta behatuta ez sentitzeko, horrek adierazpenarekiko 
konfiantza mugatu baitezake.

Taldeari irakurtzeko egoerak eta esaldiak:

•	 15 urteko neska naiz. Nire gelan jakin dute beste mutil 
batekin enrollatu naizela asteburu honetan. Etengabe 
ari zaizkit xuxurlatzen eta iraintzen. Gaizki sentiarazten 
naute, errudun... baina nik ez dut ezer txarrik egin. 
Sentitzen dut jantzita daramadan arropa ere epaitzen 
dutela, ispiluetan etengabe begiratzen dut neure 
burua eta kamiseta altxatzen dut denbora guztian 
eskotea ez erakusteko.

•	 16 urteko mutil gay bat naiz, oraindik beldurra ematen 
dit instian esateak, baina uste dut jende askok zerbait 
susmatzen duela nire mutil-lagunarekin parkean ikusi 
nautelako. Memeak egin eta nire Instagramen zehar-
esanak jartzen dituzte etengabe. Zergatik ezin naute 
bakean utzi beren txutxu-mutxuekin? Horregatik 
ematen dit beldurra armairutik irteteak, arreta-gune 
izango naizelako, pentsatze hutsak larritasuna ematen 
dit...

•	 11 urteko neska bat naiz, aste honetan lehen aldiz 
hilekoa jaitsi zait, eta lotsa handia eman dit, klaseko 
mutilak nazka aurpegia jartzen hasi direlako eta 
motxilan neramatzan konpresak ikustean usain txarra 
nuela esaten hasi direlako. Nire gelako lehena naiz, 
eta nire lagunek ere ez dakite zer esan. Tomatea 
bezain gorri jarri naiz. Nahiago nuke etxera joatea.

•	 23 urteko mutil trans bat naiz, ez naiz ondo sentitzen 
Unibertsitateko nesken komunean sartzen, baina 
mutilenak hormako pixatokiak baino ez ditu... eta 
dagoen komun bakarra nazkagarria da. Urduri jartzen 
nau arraro begiratzen nautelako komunera sartu behar 
dudan bakoitzean.

24. JARDUERA
ALTXORRAREN BILA
IRAUPENA Denbora dinamizatzaileek aurreikusitako proba eta as-

makizunen araberakoa izango da.

PARTAIDEAK 12 eta 18 urteko gazteak

MATERIALAK Prestatukako pisten arabera

HELBURUAK •	 Gizarteratzearen eta genero-berdintasunaren alde 
egiten duten kultura-argitalpen alternatiboak ezagu-
taraztea.

GARAPENA Jarduera honetan aldez aurretik prestatu behar dira 
dinamizatzaileak. Taldeak osatu beharko duen “altxorraren 
bilaketa”jolaseko probak erabaki eta landu beharko dira.

Helburua indarkeria matxistaren aurkako komikien 
azalak dituzten hainbat fitxa aurkitzea izango da, 
“berdintasunaren aldeko komikien liburutegia” osatzeko.

Lehen urratsa argitalpen-baliabide hauen azalak 
inprimatzea da:

Heartstopper:
https://www.planetadelibros.com/libro-heartstopper-1-
dos-chicos-juntos/310432

El Lesbocómic: https://www.gehitu.org/emakumeak-
komikian-mujeres-en-el-comic-2/

Feminismo para principiantes (ComicBook):
https://www.casadellibro.com/libro-feminismo-para-
principiantes-comic-book/9788466662734/6182766

Bigarren urratsa: azalak inguruan ezkutatu eta aurkitzeko 
pistak eta igarkizunak sortzea, taldeak aurki ditzan.

Azalak ahalik eta denbora laburrenean aurkitzen dituen 
taldeak irabaziko du.

25. JARDUERA
ABESTI FEMINISTAK ETA LETRA INKLUSIBOAK
IRAUPENA 50-60 minutu

PARTAIDEAK 12 eta 18 urteko gazteak

MATERIALAK •	 Kike Suárez y la desbandada - Cenicienta dijo basta 
https://www.youtube.com/watch?v=rAWNlJ7HX0U

•	 Izaro - Libre https://www.youtube.com/watch?v=uw-
tvd5OI4NA

•	 Ana Tijoux - Antipatriarca https://www.youtube.com/
watch?v=RoKoj8bFg2E

•	 Huntza, Mafalda, Tremenda Jauría - Zer Izan  
https://www.youtube.com/watch?v=xU0CCBjPjss

•	 Rigoberta Bandini - A todos mis amantes  
https://www.youtube.com/watch?v=jhLsxMbcJpU

•	 Rozalén - La puerta violeta  
https://www.youtube.com/watch?v=gYyKuLV8A_c

•	 Taylor Swift - The man  
https://www.youtube.com/watch?v=AqAJLh9wuZ0

•	 Kai Nakai - Nahikoa dela  
https://www.youtube.com/watch?v=YidxhqjuHRQ

•	 La Basu - Sorginak  
https://www.youtube.com/watch?v=yJhwkw8BsGo

•	 Bulego Taldea – Entera daitezela BULEGO - Entera 
Daitezela - Bing video 

•	 Chocolate remix - Te dije que no  
https://www.youtube.com/watch?v=qLq9xieoDHQ

•	 Rigoberta bandini - Ay mamá  
https://www.youtube.com/watch?v=-z9qeALR7j0   

•	 BBarik: https://open.spotify.com/playlist/5nOPQl8Z-
Ngz49sk4OynV6a 

•	 LibreIzanNonahi: https://www.youtube.com/watch?-
v=GFnNhCaD88Y&list=PL6OGEfL_EpBAqbyIUg-
NkUCmsU-fE6QEat 

HELBURUAK •	 Musika aldarrikapenerako tresna gisa ulertzea eta ber-
dintasuna eta aniztasuna bultzatzen dituzten artisten 
eta abestien adibideak ezagutzea.

GARAPENA Letra feministak dituen abesti bat aukeratuko da, 
berdintasuna defendatzen duena eta indarkeria 
matxistaren ereduak erreproduzitzen ez dituena (hemen 
proposatuak edo taldeko pertsonek ezagutu eta landu 
nahi dituzten abestiak erabil daitezke).

Letra inprimatu eta irakurtzen ditugun bitartean entzungo 
ditugu, ideia guztiak ulertzen saiatuz. Zenbait kasutan, 
interesgarria da abestien bideoklipak ikustea, sarbide 
librea baitute online plataformetan.

ADI: Egiletza-eskubideak ez urratzeko, kontuan izan 
behar da abestien erabilera pribatua izan behar dela.

Jarduera nahi beste abestirekin errepika daiteke.

26. JARDUERA
ZINEFORUMA
IRAUPENA 120-180 minutu, filmaren edo telesailaren arabera

PARTAIDEAK 12 eta 18 urteko gazteak. 2. eranskinean adinen 
araberako edukien zerrenda begiratu. 

MATERIALAK Proiektorea eta honako film edo telesail hauek:
•	 16-18 urte: Sufragistas, Figuras ocultas edo El hombre 

invisible (2020ko bertsioa), La fuente de las mujeres, 
Una joven prometedora.

•	 14-15 urte: 80 Egunean, SKAM (denboraldi bakoitzak 
bi orduko iraupena du), Shirley Valentine, Frida, Una 
cuestión de género.

•	 12-13 urte: Carmen y Lola, Billy Elliot, 80 egunean, 
Enola Holmes.

HELBURUAK •	 Espiritu kritikoa eta errealitatea aztertzeko gaitasuna 
sustatzea, indarkeria matxista modu eraginkorragoan 
identifikatzeko eta kokatzeko.

GARAPENA Aukeratu den filmaren historia aztertuko da taldean, 
pertsonaiei erreparatuz, eredu sexistak eta estereotipoak 
erreproduzitzen dituzten, pelikulan indarkeria matxistak 
dauden, biktimek, egonez gero, nola jokatzen duten, eta 
abar.



57

1. ERANSKINA:
BALIABIDEAK

Jarraian, informazioa zabaltzeko eta gida honetan proposatutako dinamikak lantzeko 
baliabideak eta tresnak eskaintzen dira.

Erakundeen baliabideak eta indarkeria matxisten aurrean jarduteko gidak:

UDAL BALIABIDEAK

Indarkeria matxista – Gasteizko Udala:
•	 https://www.vitoria-gasteiz.org/wb021/was/contenidoAction.

do?lang=eu&locale=eu&idioma=eu&uid=u4c8c3a77_15a403a4ffe__7fbb

•	 Indarkeria matxistaren biktimei arreta, esku-hartzea eta laguntza emateko 
Gasteizko Udalaren protokoloa: “Protocolo municipal de atención, intervención 
y acompañamiento a víctimas de violencia machista” https://www.vitoria-
gasteiz.org/docs/wb021/contenidosEstaticos/adjuntos/es/57/38/95738.pdf

•	 Indarkeria matxistaren aurrean Gasteizko Udalaren erantzun publikoaren 
protokoloa: “Protocolo de respuesta pública del Ayuntamiento de Vitoria-
Gasteiz ante la violencia machista” https://www.vitoria-gasteiz.org/docs/wb021/
contenidosEstaticos/adjuntos/es/48/26/74826.pdf

•	 Indarkeria matxistaren biktimei laguntzeko dauden baliabide nagusiak: 
https://www.vitoria-gasteiz.org/wb021/was/contenidoAction.
do?lang=eu&locale=eu&idioma=eu&uid=u18faff36_181f846f419__7f66

Sexu-joera eta genero-identitatea -Ikusgune – Gasteizko Udala:
https://www.vitoria-gasteiz.org/wb021/was/contenidoAction.
do?lang=eu&locale=eu&idioma=eu&uid=u69559526_160063aa9f8__7dcf

Libre Izan Nonahi Estrategia– Gasteizko Udala:
•	 https://www.vitoria-gasteiz.org/wb021/was/contenidoAction.

do?lang=eu&locale=eu&idioma=eu&uid=u_20ebebfe_174dd48d747__7f0f

•	 https://www.vitoria-gasteiz.org/docs/wb021/contenidosEstaticos/adjuntos/
es/06/14/80614.pdf

Vitoria-Gasteizko Jabetze Feministarako Eskola:
•	 https://www.vitoria-gasteiz.org/wb021/was/contenidoAction.

do?lang=eu&locale=eu&idioma=eu&uid=u_4871573f_1323cfe44bd__7f9c

INFLUENCER INTERESGARRIAK

•	 Elemelons: https://www.instagram.com/elemelonsv/  
•	 Ane Lukin: https://www.instagram.com/annelukin/?hl=es
•	 Chica Sobresalto: https://www.instagram.com/chicasobresalto/?hl=es
•	 Zuriñe Hidalgo: https://www.instagram.com/zurihidalgo/reels/?hl=es
•	 Dupla: https://www.instagram.com/duplaofficial/?hl=es
•	 Kim_etz: https://www.instagram.com/kim_etz/?hl=es
•	 Bulego Taldea: https://www.instagram.com/bulegotaldea/?hl=es
•	 Croquetamente: https://www.instagram.com/croquetamente__/?hl=es
•	 Egin Klak Gazte Ahotsa: https://www.instagram.com/egin_klak/?hl=es
•	 Marina Amores: https://www.instagram.com/marinaamores/?hl=es

•	 Alazne Aurrekoetxea: https://www.instagram.com/alazneaurreko/?hl=es
•	 Lafuria: https://z-p42.www.instagram.com/la_furia_rap/?hl=es
•	 Idoia Asurmendi: https://www.instagram.com/idoiaasurmendi/  
•	 Iban García: https://www.instagram.com/ibngarcia/  
•	 Maren: https://www.instagram.com/maren.oficial/  
•	 Zetak: https://www.instagram.com/zetak_org/  
•	 Hanan Midan: https://www.instagram.com/hanan_midan/  
•	 Danelicious: https://www.instagram.com/danelicioustm/  
•	 Martina Díaz: https://www.instagram.com/martinadiaz______/?hl=es
•	 Paule Fernández: https://www.instagram.com/paulefdz/ 

MUSIKA ZERRENDA 

•	 Playlist Libre Izan Nonahi: https://www.youtube.com/
watch?v=GFnNhCaD88Y&list=PL6OGEfL_EpBAqbyIUgNkUCmsU-fE6QEat

•	 Playlist BBarik: https://open.spotify.com/playlist/5nOPQl8ZNgz49sk4OynV6a 
•	 Kike Suárez y la desbandada - Cenicienta dijo basta https://www.youtube.com/

watch?v=rAWNlJ7HX0U
•	 Izaro - Libre https://www.youtube.com/watch?v=uwtvd5OI4NA
•	 Ana Tijoux - Antipatriarca https://www.youtube.com/watch?v=RoKoj8bFg2E
•	 Huntza, Mafalda, Tremenda Jauría - Zer Izan https://www.youtube.com/

watch?v=xU0CCBjPjss
•	 Rigoberta Bandini - A todos mis amantes https://www.youtube.com/

watch?v=jhLsxMbcJpU
•	 Rozalén - La puerta violeta https://www.youtube.com/watch?v=gYyKuLV8A_c
•	 Taylor Swift - The man https://www.youtube.com/watch?v=AqAJLh9wuZ0
•	 Kai Nakai - Nahikoa dela https://www.youtube.com/watch?v=YidxhqjuHRQ
•	 La Basu - Sorginak https://www.youtube.com/watch?v=yJhwkw8BsGo
•	 Bulego Taldea BULEGO - Entera Daitezela - https://www.youtube.com/

watch?v=5ddLOc2z01k
•	 Chocolate remix - Te dije que no https://www.youtube.com/watch?v=qLq9xieoDHQ
•	 Rigoberta Bandini - Ay mamá https://www.youtube.com/watch?v=-z9qeALR7j0

FILM ETA TELESAIL INTERESGARRIAK

Telesailak: 

16-18 urtekoentzat:
•	 Euphoria https://www.youtube.com/watch?v=nqSQUrlnB9s
•	 La asistenta https://www.youtube.com/watch?v=mh74GxCD6yA 
•	 El cuento de la criada https://www.youtube.com/watch?v=kijUSE0VBEw

14-15 urtekoentzat:
•	 SKAM https://www.youtube.com/watch?v=0xmMl8v4ChI
•	 Merlí https://www.youtube.com/watch?v=edqD0r_fpps
•	 Sex education https://www.youtube.com/watch?v=OiSL1pwE7Ck

 12-13 urtekoentzat:
•	 Heartstopper https://www.youtube.com/watch?v=VEQThz1bZC0
•	 La otra mirada https://www.youtube.com/watch?v=p3FKGuK_p-k

Filmak: 

Adin guztietakoentzat:
•	 80 egunetan https://www.youtube.com/watch?v=hj1uSjYMij4

16-18 urtekoentzat:
•	 Sufragistas https://www.youtube.com/watch?v=XVw1MUzjthI
•	 Figuras ocultas https://www.youtube.com/watch?v=PVcA9NGEwpI
•	 El hombre invisible (2020) https://www.youtube.com/watch?v=lKkLZvWf-Zc
•	 La fuente de las mujeres https://www.youtube.com/

watch?v=OpEMGycyRKM&t=12s
•	 Una joven prometedora https://www.youtube.com/watch?v=aMJUYFCnEMI

14-15 urtekoentzat:
•	 Frida  https://www.youtube.com/watch?v=qQdv0o9MOUo&t=7s
•	 Una cuestión de género https://www.youtube.com/watch?v=Qk4bcoWQQtY
•	 Shirley Valentine https://www.youtube.com/watch?v=Cwx9pJ1mVR0
•	 Brokeback Mountain https://www.youtube.com/watch?v=Jd_yMVG9oM0

 12-13 urtekoentzat:
•	 Carmen y Lola  https://www.youtube.com/watch?v=U9-aOMnyekw 
•	 Las horas  https://www.youtube.com/watch?v=TZJCVilXbjQ 
•	 Billy Elliot  https://www.youtube.com/watch?v=0g1YvKDdIfc 
•	 Enola Holmes   https://www.youtube.com/watch?v=JlrAwZAVUr4 

Bideoak: 

16-18 urtekoentzat:
•	 Estereotipos https://www.youtube.com/watch?v=fXBXOaLcMZg 
•	 “Despierta” https://www.youtube.com/watch?v=cQwJxhIF4DI Corto VG 
•	 “El orden de las cosas” https://www.youtube.com/watch?v=hfGsrMBsX1Q 

Corto VG 
•	 LGTBI film laburra “De vuelta” https://www.youtube.com/watch?v=nOhLll4Mz7I 

14-15 urtekoentzat:
•	 LGTBI film laburra “Mai” https://www.youtube.com/watch?v=g4Nn5npg55k 
•	 Experimento social  https://www.youtube.com/watch?v=0FzThcf4rWQ  
•	 Frases que escuchan los hombres a lo largo de su vida, para romper 

estereotipos (16-18 urtekoentzat ere izan daiteke) https://www.youtube.com/
watch?v=lvS5WloJzvc 

•	 Frases que escuchan las mujeres a lo largo de su vida, para romper 
estereotipos (16-18 urtekoentzat ere izan daiteke) https://www.youtube.com/
watch?v=wl3CLakCZmA 

•	 “Si tu chico te da miedo cuéntalo” https://www.youtube.com/
watch?v=aMLHg6D-4gU  



61

 12-13 urtekoentzat:
•	 Estereotipoak lantzeko (bideoan azaltzen den ariketa ere egin daiteke)  

https://www.youtube.com/watch?v=pJvJo1mxVAE 
•	 Estereotipoak lantzeko https://www.youtube.com/watch?v=s82iF2ew-yk 
•	 Kontrol digitala  https://www.youtube.com/watch?v=ub9rWnmiq_g 
•	 “Caperucita dice no”  https://www.youtube.com/

watch?v=xCEEKqcSFL0&t=206s 
•	 Mikromatxismoak (euskara) https://www.youtube.com/

watch?v=2xPWWGLCImQ&t=212s 
•	 Haurrentzat LGTBI film laburra “OUT”  

https://www.youtube.com/watch?v=OkLZN0ziLuI 

BESTE BALIABIDE BATZUK

•	 EmariAPP (jaisteko esteka): https://emariapp.kalaka.eus/ 
•	 Beldur Barik (web orria): https://www.beldurbarik.eus/ 
•	 Colección de guías Rebeldes de Género: https://www.gobiernodecanarias.org/

medusa/ecoescuela/educarparalaigualdad/coleccion-rebeldes-de-genero/

2. ERANSKINA:
GALDERAK

9. JARDUERA - GALDERAK ETA ERANTZUNAK INPRIMATZEKO ETA MOZTEKO

1. Gaur egun, martxoaren 8a Emakumearen Nazioarteko Eguna da, 1975. 
urtetik ofizialki ezarria. Badakizu zergatik ospatzen den data zehatz honetan?
 
A AUKERA: 1857an, New Yorkeko Industria Iraultzan, emakumeek lan-
prekarietatearen aurkako greba egin zuten.
B AUKERA: Emakume Sozialisten Nazioarteko Lehen Konferentzia ospatu zen 
Stuttgarten, 1907an.
C AUKERA: Biak dira zuzenak.

Erantzuna: C. Jardunaldi honetan emakumeek eremu guztietan lortutako 
eskubideak ospatzen dira eta horiek lortzeko borroken eta sakrifizioen historia luzea 
gogoratzen da. Zaila da Emakumearen Nazioarteko Eguna ospatzeko martxoaren 
8a aukeratzeko arrazoi bat finkatzea. 1857ko martxoko greba handia eta 1908ko 
beste bat (biak New Yorken) aurrekari argienetako bi izan zirela uste da. Hurrengo 
urteetan erakunde sozialistek egin zituzten konferentziak ere aurretiazko pausotzat 
jotzen dira. Arrazoi horiengatik aukeratu zuen NBEk martxoaren 8a.

2. Feminismoa matxismoaren kontrakoa da.
EGIA/GEZURRA

Erantzuna: Gezurra. Feminismoa da “emakumeen eta gizonen eskubideen 
berdintasunaren printzipioa” eta berdintasun hori “gauzatzearen alde borrokatzen 
duen mugimendua”. Bestalde, matxismoa da “gizonek emakumeekiko duten 
nagusitasun-jarrera” eta “sexismo modu bat, gizonezkoaren prebalentzia ezaugarri 
duena”.

3. XVIII. mendean, Ilustrazioak Frantziako Iraultza ekarri zuen, eta, ondorioz, 
“Gizakiaren eta herritarraren eskubideen adierazpena”. Olympe de Gougesek 
“Emakumearen eta herritarren eskubideen adierazpena” idatzi zuen. Zer 
gertatu zen ondoren?

A AUKERA: Napoleonen kode zibila agertu zen, beste neurri askoren artean, 
emakumeak eskubide sozial eta politikorik gabe utzi zituena.
B AUKERA: Aldarrikapen guztiak onartu ziren, eta horrek aurrerapen handia ekarri 
zion feminismoari.
C AUKERA: Napoleon boterera iritsi zenean, Olympe de Gouges berdintasunerako 
ministro izendatu zuten.

Erantzuna: A. Feminismoaren lehen olatua deritzonak asko zor dio emakume 
ilustratu honi. Olympe de Gouges idazle eta filosofo politikoak irmo defendatu 
zuen gizonen eta emakumeen arteko berdintasuna, emakumearen zeregina etxea, 
seme-alabak eta gizona zaintzera mugatzen zen garaian. Bere ideia iraultzaileen 
ondorioz, gillotinan hil zuten.

4. Ada Lovelace (Londres 1815-1852) zientziako emakumezko izen handienetako 
bat da. Idazle zoragarria izan zen. Badakizu zergatik den zientzialari bikaina?

A AUKERA: Bi elementu berri aurkitu zituen: fosforoa eta nitrogenoa.
B AUKERA: ordura arte ezagutzen ez zen ile-tindura nahasketa bat asmatzeagatik.
C AUKERA: Lehen programatzaile informatikotzat hartzen da.

Erantzuna: C. Zientzialari poetisa honek, berak esan bezala, XIX. mendeko 
testuinguruan oso ohikoa ez zen ama bat izateko zoria izan zuen: matematika maite 
zuen eta esklaboen aurkako aktibista zen. Ada Lovelacek zenbakiekiko zuen grina 
Charles Babbage matematikariarekin batera lan eginez eskuratu zuen. Bere gaitasun 
eta irudimen zientifikoari esker, Babbageren makinaren algoritmoak transkribatzeko 
lehen programazio-lengoaia asmatu zuen, “ordenagailu mekaniko” moduko bat.

5. Errepresio gogor batek lehenengo “agerraldi” feministekin amaitu zuen. 
Hala ere, XIX. mendea mugimenduaren bultzada berri baten lekuko izan zen, 
Sufragismoa izenez ezagutzen den bigarren olatu baten lekuko. Emakumeen 
aldeko botoa eskatzen zuten lehen aldarrikapenak Estatu Batuetan izan ziren eta 
Erresuma Batura hedatu ziren. Sufragista ingelesak izan ziren borroka-metodo 
zehatz batzuk erabiltzen lehenak... ba al dakizu zeintzuk?

A AUKERA: Sexu-greba egitea euren bikotekideekin.
B AUKERA: Gose-grebak, kateatzeak, sabotajeak eta lehergailuak erabiltzea.
C AUKERA: ile-mozketa erradikalak eta ile-tindatze estrafalarioak, batzuk burua  
larru-arras moztera ere iritsi ziren.

Erantzuna: B. Lehenengo olatu feministaren eta bigarrenaren arteko desberdintasun 
nagusietako bat aktibismoa da. Etengabeko umiliazioak gorabehera, sufragismoaren 
alde borrokatzen zuten emakumeek argi zuten botoa lortzea funtsezkoa zela, gainerako 
eskubideak berehala lortuko zirela uste baitzuten.

6. Zer egun ospatzen da Azaroaren 25ean?
Erantzuna: Emakumeenganako Indarkeriaren aurkako Nazioarteko Eguna. Mirabal, 
Minerva, Patria eta María Teresa ahizpak gogoratzen ditugu, “Las Mariposas” izenez 
ezagunak, Dominikar Errepublikan emakumeen herritarren eskubideen defendatzaileak 
eta 1960ko azaroaren 25ean Rafael Leónidas Trujilloren diktadurak erailak.

7. Matxismoak emakumeei bakarrik eragiten die, horregatik dira gehien 
aldarrikatzen dutenak, gizonek dituzten pribilegioak izateko.
EGIA/GEZURRA

Erantzuna: Gezurra. Inorentzat ez da sekretua gizonek emakumeek baino pribilegio 
handiagoak dituztela, baina ohikoa da, matxismoa dela eta, mutilen gizontasuna 
zalantzan jartzea gizarteak inposatzen dizkien genero-aginduak hausteagatik. Adibidez, 
haurrei “ez negar egin, gizonek ez dute negarrik egiten” esaten dietenean, benetan 
esaten ari zaiena da gizona izateagatik ezin dutela “ahultzat” jotako sentimendurik 
adierazi.

8. Falta diren hitzekin bete esaldia: 
“Kristalezko-sabaia terminoak emakumeen __________ agertzen diren 
zailtasun edo oztopo sozial _______ egiten die erreferentzia,___________ 
igotzen direnean.
Erantzuna: lan-bizitzan, ikusezinei, botere-postuetara.

9. Nor izan zen Espainian emakumeen botoaren defendatzaileetako bat?

A AUKERA: Gloria Fuertes
B AUKERA: Clara Campoamor
C AUKERA: Rosalia de Castro

Erantzuna: B. Espainian emakumeen botoaren urteurrena mugarri bihurtu da 
Clara Campoamorren emakumeen eskubideen aldeko kemenagatik, Alejandro 
Lerrouxen Alderdi Erradikalaren ordezkari izan baitzen Kongresuan 1931tik 1934ra.

10. Bete esaldia falta diren hitzekin: 
“Ahalduntzea da baldintza okerragoak dituen gizarteko talde batek __________
eta ________ eskuratzeko modu bat, hobeto bizi ahal izateko. Emakumeen 
ahalduntzeak berekin dakar emakumeek ________ sektore guztietan parte 
hartzea, gizarte bidezkoagoak ezartzeko eta bizi-kalitate hobea izateko “
Erantzuna: boterea, independentzia, gizarteko.

14. JARDUERA- INPRIMATZEKO 
(fitxa eta adibidea, kide bakoitzak betetzeko) 

3. ERANSKINA:
TERMINOEN GLOSARIO OSAGARRIA

1. Adostasuna: Terminologia juridikotik dator eta baimentzeari edo onartzeari 
egiten dio erreferentzia. Sexu-indarkeriaren testuinguruan, mugimendu feministak 
azpimarratu egin du sexu-harreman afektibo bat onartzeak ez duela esan nahi desioa 
berekin dakarrenik.
 
2. Afektibitate-harremana: Afektuak mobilizatzen diren harreman interpertsonala. 
Kulturalki, harreman afektibo-sexualen alde fisikoak eta intelektualak gehiago 
baloratzeko joera dago, eta harreman horien alde afektiboa eta emozionala gutxiesten 
dira. Askotan, gazteek afektuen eta samurtasunaren adierazpena zaurgarritasunaren 
adierazpen gisa ulertzen dute. Horregatik, garrantzitsua da afektuen adierazpena 
azpimarratzea, elkarrekiko zaintzan eta tratu onetan oinarritutako harremanak sor 
daitezen.
 
3. Ahalduntzea: 1995. urtean Beijingeko Emakumeen Mundu Konferentzian sortu zen 
terminoa eta erabakiak hartzeko eta boterea eskuratzeko prozesuetan emakumeen 
parte-hartzea handitzeagotzeari buruzkoa zen. Gaur egun, ahalduntze terminoak 
honako esanahi hau ere badu: emakumeen banakako eta taldeko botereaz jabetzea; 
beren buruarekiko boterea.
 
4. Asexuala: Beste pertsona batzuenganako erakarpen sexualik sentitzen ez duen 
pertsona, nahiz eta orientazio erromantikoa eta intelektuala izan dezakeen pertsona 
desberdinekiko. Orientazio hori, heterorromantikoa, homorromantikoa edo 
birromantikoa izan daiteke.
 
5. Autodefentsa feminista: Indarkeria matxistari aurre egiteko eta desagerrarazteko 
tresnak, jarrerak eta erreakzioak. Banakako eta taldeko tresna da eta ez dio eraso 
baten aurrean defendatzeko ariketa fisikoari bakarrik erreferentzia egiten; horrez 
gain, ariketa ideologiko, sozial, kultural eta hezitzailea eskatzen du.
 
6. Berdintasun formala: Legearen aurrean emakumeak eta gizonak berdinak 
direla eta, beraz, guztiek eskubide eta betebehar berberak dituztela zehazten duen 
printzipioa.
 
7. Berdintasunaren sinesmena: Berdintasun formalak benetako berdintasuna 
dakarrela dioen ideia da. Berdintasunaren sinesmena bizi dugula esaten da, gizarteak 
uste duenean berdintasuna lortuta dagoela eskubide hori jasotzen duen lege bat 
dagoelako. 
 
8. Bikotekideen arteko akordioak: Elkarrekikotasunetik, entzutetik, elkarrizketetatik 
eta nor bere autonomiatik abiatuta, elkarrekin hartzen diren erabakiak.
 
9. Bullyinga edo eskola-jazarpena: Behin eta berriz gertatzen den eta denboran 
irauten duen indarkeriazko jokabidea da, pertsona bat apaltzeko, isolatzeko eta 
abusatzeko asmoz.

“Eskola-jazarpena” esaten zaio, jokabide hau parekoen taldeetan gertatzen baita maiz 
hezkuntza eremuan. Bullyinga edo eskola-jazarpena sexista eta/edo LGTBIfobikoa 
izaten da askotan.

10. Bullyinga edo jazarpen LGTBIfobikoa: Pertsona baten kontra behin eta berriz 
eragiten den eta denboran irauten duen indarkeriazko jokabidea LGTBI+ identitatea 
izateagatik (edo horren susmoa izateagatik), hura apaltzeko, isolatzeko eta abusatzeko 
asmoz. Hitzezko jokabideen bidez (irainak, hitz mingarriak) zein jokabide fisikoen 
bidez (eraso fisikoak, gaitzespena) adieraz daiteke.
 
11. Desira: Ikuspuntu erromantiko eta/edo sexualetik pertsona batenganako sortzen 
den irrika edo interesa. Heteropatriarkatuak eragina izan du desioa ulertzeko dugun 
moduan, zer den desiragarria eta nola izan behar duen. Hala ere, desirak ez du araurik, 
askotarikoa da eta era anitzetan senti eta adieraz daiteke pertsona batenganako edo 
batzuenganako.
 
12. Emakumeen kontrako indarkeria: Emakumeengan gauzatzen den indarkeria 
emakume izanagatik. Indarkeria hori misoginiatik eta gizonek emakumeak mendean 
hartzetik dator. Emakumearen aurkako indarkeria, zuzenekoa edo zeharkakoa, 
estrategia eta indarkeria anitzen bidez eragiten da: egiturazko indarkeria, kulturala, 
ekonomikoa, fisikoa, sexuala, psikologikoa, ingurumenekoa.
 
13. Erantzukizun afektiboa: Inplikazio emozionala dugun pertsona zaintzea eta 
errespetatzea, norberaren ekintzek eta jarrerek beste pertsonarengan izan ditzaketen 
ondorioez jabetuz.
 
14. Espazioaren berjabetzea: Dauden desberdintasunak ikusarazteko modua, bai 
eta maskulinotzat jotzen diren espazioen berjabetzea, ahalduntze prozesu baten 
parte gisa. Horien adibide dira mugimendu feministak “kaleak, gauak geureak dira” 
lelopean egindako askotariko ekintzak.
 
15. Espazioaren jabetza: Sozializazio bereiziak, zaintza lanen eta ugalketa lanen 
feminizazioak eta hirigintzak, beste faktore askoren artean, inplikazioa dute publikotzat 
jotzen dugun espazio horren erabileran. Horrela, espazio maskulinizatuak ditugu, 
bai eta toki berean gizonek emakumeek baino leku gehiago hartzeko joera ere. 
Horren eredu dugu manspreading edo gizonezkoen “hankak zabaltzea”: gizonek 
espazioaren zati handi bat hartzea, garraiobide publikoetan eserlekua partekatzen 
dutenean.
 
16. Espazio ziberfeministak: Feministen presentzia eta praktika feminista duten 
espazio digitalak dira. Indarkeria sexistarik gabeko espazio seguruak eraikitzen 
laguntzen duten komentarioen, irudien, testuen edo jokabideen bidez ikusarazten 
da, eta pertsona guztientzat, batez ere emakumeentzat eta genero bitarreko 
disidenteentzat, ahalduntze eta segurtasuneko espazioa sortzen dute.
 
17. Espazio zibersexistak: Indarkeria sexistaren presentzia eta erabilera ezaugarri 
dituzten espazio digitalak.
 
18. Falozentrismoa: Sistema patriarkalaren barruan, hainbat ideia, sinesmen eta 
praktika daude non, faloa (zakila) gizonen identitate-zeinutzat hartzen den eta, aldi 
berean, gizonak gizarte-erreferentetzat. Arlo sexualean, faloa sexualitatearen 

erdigune eta asebete beharreko lehentasunezko organo gisa kokatzen da; izan ere, 
harreman sexualak halakotzat hartzen dira faloak funtsezko funtzioa betetzen badu 
horien barruan; faloa duten eta gizon gisa ikusten diren pertsonen plazera lehenesten 
da, etab.
 
19. Fat-shaming: Ingelesetik datorren kontzeptua, gizen (fat) - lotsagarria (shaming) 
esan nahi du. “Edertasunaren eta osasunaren” estandar fisikoak betetzen ez 
dituztelako, gizarteak gaizki ikusten dituen emakumeen aurka erabiltzen den 
indarkeria-mota da eta pisua, osasun-falta eta abar azpimarratu egiten ditu.

20. Feminismoa: Gizarte-ordena patriarkalaren trasnformazioa aldarrikatzen duen 
mugimendu sozial, politiko, historiko eta kulturala, berdintasun-aukerako gizartea sor 
dadin eta petsona guztientzako aukerak egon daitezen, identitate edo adierazpen 
sexugenerikoa kontuan izan gabe. Korronte eta olatu desberdinak izan dituen 
mugimendu sozial heterogeneoa da. 

Hiztegi ideologiko feminista (Victoria Sau): “Feminismoa XVIII. mendearen amaieran 
formalki sortu zen mugimendu sozial eta politikoa da –nahiz eta garai hartan ez zuen 
izen hori hartu–, eta emakumeak talde edo gizatalde gisa kontzientzatzea dakar, 
bai eta, patriarkatuaren baitan eta ekoizpen-ereduaren fase historiko desberdinen 
pean, gizonen kolektiboarengandik jasan izan duten eta jasaten duten zapalketa, 
menderakuntza eta esplotazioaz ohartzea, eta ondorioz beren sexu askapenerako 
ekintza bultzatzen du gizartean behar duten eraldaketa guztiak eginez.”.

21. Feminitate disidentea: Feminitatearen idealetan oinarritutako gizarte-eraikuntza 
da feminitatea. Feminitatea emakumeek eta haien feminitateak izan behar duten 
moduari lotutako ezaugarri fisiko eta sozial jakin batzuen arabera eraikitzen da. Beraz, 
feminitate disidentea da ezarritako arau horietatik urruntzen dena eta femeninoarekin 
lotutako estereotipoak hausten dituena.

22. Feminizidioa: Gizon batek emakume bat hiltzea da, egiturazko errealitate matxista 
eta misogino baten adierazle larriena izanik. Termino hori erabili izan da salatzeko 
estatuetako agintariek ez dutela inplikaziorik eta konpromisorik hartu nesken eta 
emakumeen desagerketen eta hilketen kasuak sahiesteko eta errotik kentzeko.
 
23. Gaslighting: Ingelesetik “gas-argia egitea” bezala itzuli daiteke, eta norbaitek 
bestearen arrazoimena edo judizioa zalantzan jartzea esan nahi du, bere pertzepzioak 
eta oroitzapenak gutxiesteko etengabeko lanaren bidez.
 
24. Generoa: Sexuarekin lotutako desberdintasun biologikoetan errotutako 
eraikuntza soziala eta kulturala da. Generoak ezaugarri batzuk femeninotzat eta 
maskulinotzat hartzen ditu eta uste du emakume eta gizon jotzen direnen berezko 
ezaugarriak direla, hurrenez hurren.
 
25. Genero-aginduak: Genero bakoitzarekiko eskakizun sozial espezifikoak. Pertsonek 
bete beharreko jokabide, ezaugarri eta nolakotasun multzoa da; emakumeenak 
femeninotzat jotzen dira eta gizonenak maskulinotzat.

26. Genero-binarismoa: Pertsonen sailkapen soziala bi generotan egitea, gizona 
eta emakumea. Pertsonak bi kategoria bakar eta osagarritan banatzen dituzten 
sinesmen eta estereotipo sozialak dira; feminitatea eta maskulinitatea. Sistema 
bitar horretan, bi kategoria horiek naturaltzat hartzen dira, eta femeninotasunari eta 
maskulinotasunari lotutako hainbat ezaugarri eta estereotipo lotzen zaizkie (ezaugarri 
fisikoak, nortasunekoak, sozialak...).
 
27. Genero-estereotipoak: Gizonek eta emakumeek eduki eta/edo bete beharko 
lituzketen ezaugarri, nolakotasun edo funtzio sozialei buruz hedatuta dagoen ideia 
edo aurreiritzia. Horien arabera, emakumeek eta gizonek beren sexuari esleitutako 
generoari ezarritako gizarte-estereotipoen arabera jardun eta jokatu behar dute.
 
28. Genero-identitatea eta -adierazpena: Genero-identitatea norberaren 
generoaren pertzepzioa eta adierazpen pertsonala da, edozein dela ere jaiotzean 
esleitutako sexu biologikoa edo generoa. Genero-adierazpena pertsona batek bere 
burua adierazteko erabiltzen dituen ezaugarrien multzoa da; itxura, portaera, jarrera, 
keinuak... Pertsona baten genero-adierazpenak ez du zertan bat etorri haren genero-
identitatearekin edo sexu-orientazioarekin. 

29. Genero-ikuspegia: Emakumeen eta ikusezin bihurtutako beste kolektibo 
batzuen errealitatea bistaratzea eta aztertzea ziurtatzen duen lanketa. Honek, bizi 
dugun sistema patriarkala kontuan hartzen du analisi bat egiterakoan edo ekintza 
desberdinak ezartzerakoan.
 
30. Genero-rola: Genero-rolak genero-binarismoan oinarritutako gizarte-portaerak 
eta -arauak dira (gizonak eta emakumeak). Genero bakoitzari lotutako portaerak 
eta ezaugarriak dira, eta maskulinitatearen eta feminitatearen gizarte-eraikuntzan 
oinarritzen dira. Gizarteak pertsona baten sexuaren arabera ezartzen dituen arau, 
konbentzio eta irudikapen kulturalen multzoa da.
 
31. Genero-ziberindarkeriak: Plataforma eta espazio digitalen bidez gizonek 
erabiltzen dituzten indarkeria mota guztiak, bikotekidea, bikotekide ohia edo 
harreman sexu/afektiboa duten edo izan duten emakumea kontrolatzeko, umiliatzeko 
edo kaltetzeko.
 
32. Ghosting: Ingelesetik datorren termino bat; ghost, fantasma esan nahi du. 
Pertsona batekin harreman motaren bat hasten ari diren eta, bat-batean, aldez 
aurretik abisatu gabe eta azalpenik eman gabe desagertzen diren pertsonek egiten 
dute ghosting-a.
 
33. Gizonezkoen begiradaren presioa: Hasiera batean, kontzeptu hau zinemako 
genero-desberdintasunei erreferentzia egiteko sortu zen eta, ondoren, emakumeen 
gorputzak kosifikatzeko dinamikei erreferentzia egiteko erabili da. Begirada 
maskulinoak emakumea objektu bihurtzen du, emakumeen bizitzan eragin handia 
dauka eta gizonen ikuspegia emakumeen ardura bilakatzen du.

34. Gizonezkoen arteko korporatibismoa: Maskulinitate hegemonikoa eta 
matxismoa indartzen duten mutil eta gizonen arteko dinamika eta jarrera multzoa: 
umore sexista; indarkeria matxista ukatzea eta/edo normalizatzea; salaketak 
zalantzan jartzea edo eraso eta jokabide matxistak isilaraztea; “femeninoa” dena 
gaitzestea eta gutxiestea; mutil eta gizonen arteko afektu-adierazpenak gaitzestea; 
homosexualitatea gutxiestea, etab.

35. Gorputz-aniztasuna: Gorputzen aniztasuna badela adierazten duen kontzeptua 
da. Ezaugarri unibertsal desiragarri eta egokiak dituen gorputzaren ideia bertan 
behera uzten du, bai eta gorputz guztiek antzekoak izaten saiatu behar duten ideia 
ere.

36. Gorputz-disformia: Gorputz-dismorfia edo dismorfofobia norberaren irudi 
fisikoaren pertzepzioaren distortsio bat da. Pertzepzio horrek norbere itxuran 
perfekzioa bilatzera bultzatzen du, atsegin ez dituen edo akastuntzat jotzen dituen 
zatiak ezkutatzen saiatuz.

37. Grooming: Heldu batek adingabe bati espazio digitalen bidez eragindako 
indarkeria. Pertsona helduak konfiantzazko harremana sortuko du sexu-abusua, sexu-
esplotazioa edo pertsonen trafikoa gauzatzeko.
 
38. Happy slapping: Erresuma Batuan 2005ean sortutako kontzeptu hau 
ziberbullying-ari lotuta dago eta eraso fisikoa, ahozkoa edo sexuala (antolatutakoa 
edo bat-batekoa) grabatzeari eta sareetan zabaltzeari buruzkoa da. Hedapen honen 
helburua like gehiago, jarraitzaileak edo ospea lortzea da.

39. Hegemonia: Zerbait edo norbait nagusitzea beste zerbaiten edo norbaiten 
gainetik. Mendebaldeko gizarteetan gertatzen da batik bat gizarte-harremanen 
arteko hegemonia; izan ere, gizarteak, harreman heterosexualak, maskulinitate 
hegemonikoak edo genero bitarrak gailentzen ditu bestelako harreman eta identitate 
mota batzuen gainetik.

40. Heteronormatibitatea: Patriarkatuaren sistema sozial, ekonomiko eta politikoak, 
heterosexualitatea sexu-orientazio eta desio onargarriaren eta “normalaren” 
adierazpen bakartzat ezartzen du. Sinesmen-sistema horrek “maskulinoari” eta 
“femeninoari” lotutako rolak ezartzen ditu, eta osagarriak eta naturalak direla uste 
du.
 
41. Heterozentrismoa: Heterosexualitatea sexu-orientazio “normal” eta 
“desiragarri” gisa hartzen duten sinesmenak, sexu-orientazio hori arau gisa ezartzen 
dute. Desio sexual ez-heterosexualeko orientazioak eta adierazpenak salbuespentzat 
jotzen dira, ikusezin bihurtzen dira eta diskriminatu egiten dira.
 
42. Hipersexualizazioa: Arreta sexu-ezaugarrietan jartzea eta pertsona baten 
gainerako ezaugarriak (emakumeen kasuan batez ere) bigarren mailan uztea. 
Hipersexualizazio horren arrazoia da emakume batek sexualki erakargarria izan behar 
duela. Beraz, emakumeen irudikapena (sexualizatua) haien gorputzean eta sexu-
atributuetan oinarritzen da.

43. Homosexualitatea: Pertsona batek sexu/genero bereko beste batekiko sentitzen 
duen erakarpen sexuala eta/edo afektiboa.
 
44. Hizkuntza sexista: Hizkuntzaren erabilera diskriminatzailea; erabilera hori 
hautatutako hitzen bidez edo horiek egituratzeko moduaren bidez gertatzen da. 
Diskriminazio hori hitzen konnotazioan ikus daiteke (gaztelerako zorro/zorra), 
hizkuntza androzentrikoaren erabileran maskulino generikoarekin, artikuluetan, etab.
 
45. IKT: Informazioaren eta Komunikazioaren Teknologiak-en akronimoa. IKTek 
informazioa hainbat euskarri teknologikoren bidez prozesatzeko, administratzeko eta 
partekatzeko aukera ematen duten baliabide, tresna eta programa guztiak biltzen 
dituzte.

46. Kapazitismoa: Pertsonen gaitasunetan (fisikoak, kognitiboak, intelektualak, 
psikologikoak, sozialak) oinarritutako diskriminazioa. Abiapuntutzat hartzen da 
gaitasun batzuk unibertsalak eta desiragarriak direla, beraz, horiei erantzuten ez 
dieten pertsonak desgaitutzat hartzen dira. Diskriminazio hori desgaitasunen bat 
duten pertsonek jasaten duten tratu desberdinean islatzen da, baita lanean, gizartean, 
mugikortasunean eta beste hainbat eremutan dituzten aukera-desberdintasunean 
ere.

47. Kode maskulinoak: Gizon gisa sozializatutako pertsonen jokabide ‘egokia’ 
markatzen duten arau-multzoa.

48. Koitozentrismoa: Koitoa praktika sexual nagusitzat edo bakartzat ezartzen 
duten sinesmen eta praktiken multzoa.

49. Kontrol-indarkeria: Indarkeria eta manipulazio psikologikoa eta emozionala 
da kontrolaren bidezko indarkeria. Espiatzeko, mehatxatzeko, hertsatzeko, xantaia 
egiteko, umiliatzeko, beldurtzeko eta pertsona baten askatasuna murrizteko 
erabiltzen da. Gaur egun, teknologia berrien eta sare sozialen bidez erabiltzen den 
indarkeria-mota bat da.

50. LGTBI: Lesbiana, Gay, Trans, Bisexual eta Intersexualen sigla. Sigla horri “+” ikurra 
jarriz gero, binarismo sexugenerikoari (emakume-gizona) eta heteronormatibitateari 
atxikitzen ez zaizkion identitate-aniztasun guztiak biltzen dira.
 
51. LGTBIfobia: Heterosexualak ez diren pertsonak arbuiatzea, pentsamendu, 
jokabide eta jarrera diskriminatzaile eta mespretxuzkoak erakutsiz. LGTBIfobia 
estrukturalak, gainera, gizartearen arlo guztietan aukera-desoreka eta eskubideen 
urraketa dakar.
 
52. Lodifobia: Pertsona potoloekiko diskriminazioa lodi izate hutsagatik. Pertsonen 
gorputzaren bolumenaren araberako sinesmen-multzo batean oinarritua, orokorrean, 
ikusezin bihurtu eta baztertu egiten dituzte.
 
53. Maitasun askea: Harreman afektibo-sexualen eredu horrek ez dakar berekin 
maitasun erromantikoaren eredu hegemonikoan inplizituki dagoen esklusibotasun 
sexuala. Izan ere, aldeen arteko akordioetan eta norbanakoaren independentzian eta 
askatasunean oinarritzen da.

54. Maitasun erromantikoa: Ideal erromantiko honetan, bikote monogamoak 
elkar osatzen du eta bat egiten da bizitza osorako. Ideal horren barruan etsipena, 
sakrifizioa eta tolerantzia funtsezko ezaugarriak dira. Maitasun erromantikoaren 
ideala mendebaldeko iruditeria kulturalaren parte da, eta publizitatearen, filmen 
eta telesailen bidez erreproduzitzen da emakumeei zuzendutako ekoizpen askotan. 
Ideal horrek, sistema patriarkal batean integratzen denez, botere desorekak dituzten 
bikote-harremanak sortzeko baldintza egokiak ditu.
 
55. Maitasun erromantikoaren mitoak: Maitasun erromantikoaren eredu idealaren 
hegemonia indartzen duten, eta horien bidez sozializatzen garen, idealak edo 
sinesmenak.
 
56. Mansplaining: Kontzeptu honek ingelesezko man [gizon] eta explaining [azaldu] 
hitzak konbinatzen ditu. Gizon batek emakume bati zerbait azaltzen dion egoerei 
buruzkoa da, gehienetan tonu onberarekin, eta gizonak uste izaten du emakume 
horrek azalpen bat behar duela, gaian ezjakina delako.
 
57. Matxitrollak: Espazio digitalean ekintza sexistak eta matxistak egiten dituzten 
gizonak dira eta emakumeen duintasuna ukatzen dute komentarioen edo ekintzen 
bidez. Ekintza sexista eta matxista horiek, gizonek emakumeak menderatzen dituztela 
erakustea dute helburu, baita haien nagusitasuna adieraztea ere.
 
58. Matxismoa: Gizonek emakumeak menderatzea helburu duen ideia, portaera eta 
jarrera sexisten multzoa. Matxismoak gizonengan eta emakumeengan du eragina, 
eta genero hegemonikoak betikotzen ditu.
 
59. Misoginia: Emakumeekiko eta “femeninotzat” hartzen denaren adierazpenekiko 
(etxekoa, emozionala, pribatua, lurrekoa) gorrotoa eta arbuioa.
 
60. Nahitaezko baikortasuna: Postureoarekin lotuta dagoen isileko arau soziala, 
presio soziala egiten du negatibotzat jotzen diren emozioak (tristura, amorrua, mina) 
edo arrakastatzat jotzen ez diren esperientziak (asperdura, porrota, aintzatespen 
sozialik eza, pobrezia...) aintzat ez hartzeko, ezkutatzeko edo autozentsuratzeko. 
Gazteen artean pisu handia hartzen du eta sare sozialetan presentzia handia du.

61. Online jazarpena edo ziberjazarpena: Espazio digitala eta teknologia erabiliz 
beste pertsona bat mehatxatzea, lotsatzea, beldurtzea edo kritikatzea helburu duen 
indarkeria, komentario iraingarrien, ziberbullyingaren, genero-ziberindarkeriaren eta 
abarren bidez.

62. Pansexualitatea: Pertsona batek beste batekiko sentitzen duen erakarpena, 
bere sexua, genero-identitatea edo sexu-orientazioa edozein izanda ere.
 
63. Patriarkatua: Genero-binarismoan oinarritutako gizarte-sistema da (gizonak eta 
emakumeak), eta gizonek eta maskulinoak botere eta pribilegio sozial handiagoa 
dute emakumeek eta femeninoak baino. Sexuen arteko desberdintasun-sistema bat 
da, euren arteko desberdintasunetan oinarritua.

64. Polimaitasuna: Harreman afektibo-sexualak ulertzeko modu hau, gizakiek aldi 
berean hainbat pertsonengatik desira eta sentimendu erromantikoak garatzeko 
duten gaitasunean oinarritzen da. Hainbat feministek erantzukizun afektiboaren 
bidez landu dute polimaitasunaren kontzeptua eta zaintzak erdigunean jartzearen 
garrantzia.
 
65. “Postureo”: Nolabaiteko bizimodu edo egoera emozional irreal edo inposatu 
baten itxurakeria egiten duen dinamika multzoa, gaur egungo itxaropen eta 
agindu sozialei erantzuteko xedez, hala nola etengabeko zoriontasuna, edertasun 
normatiboa, luxuarekin lotutako zenbait plan, bitxitasuna… Itxaropen horiek sistema 
patriarkalak zeharkatzen ditu. Emakumeen kasuan, irudiaren irudikapenak pisu handia 
hartzen du.
 
66. Praktika generikoak: Egunero egiten diren eta gizarteak onartzen eta partekatzen 
dituen ekintzak.
 
67. Sexismoa: Pertsonek jasotzen duten tratuan desberdintasuna eta hierarkizazioa 
bultzatzen eta iraunarazten duten jarrerak desberdintasun sexualaren ideian 
oinarrituta. Jarrera eta jokabide horiek betikotu egiten dute gizonek emakumeen eta 
beste identitate sexugenerikoen gainean duten nagusitasuna.
 
68. Sexspreading: ”Pornomendekua” ere esaten zaio, eta bere baimenik gabe beste 
pertsona baten informazioa edo eduki pribatua eta intimoa partekatzean datza, irudi 
sexualizatuak barne.
 
69. Sexting: Tresna teknologikoen bidez argazki edo bideo intimoak edo sexualak 
beste pertsona bati bidaltzea. Sextinga onartua edo ez onartua izan daiteke. Mota 
horretako edukiak, emakumeei xantaia egiteko erabili daitezke, baita erasotzaileek 
haiekiko duten boterea erakusteko ere.
 
70. Sextorsion: Argazki edo bideo intimo edo sexuala publiko egitearekin 
mehatxatzeko erabiltzen den xantaia-metodoa. Emakumeak kontrolatzeko eta 
zigortzeko erabiltzen da; haien gorputzak argitaratzen dira, gizarteak zentsura ditzan 
edo lotsatuta sentiarazi daitezen.
 
71. Sexu-harremana: Sexualitatea partekatzea eskatzen duen harreman 
interpertsonala. Berekin ekar daiteke, edo ez, genitalitatea, afektuak eta/edo edozein 
organo sentsorial.
 
72. Sexu-jazarpena: Sexu-jazarpenak berekin dakar pertsona baten duintasunaren 
aurka egitea helburu edo ondorio duen edozein portaera sexual, bai hitzezkoa bai 
fisikoa. Sexu-jazarpena era askotara ager daiteke: besteak nahi ez duen kontaktu 
fisikoa, sexualitatearekin lotutako keinuak, mesedeak eskatzea, komentarioak, 
txantxak, pertsona baten sexu-praktikei buruzko informazioa zabaltzea haren 
baimenik gabe, etab.

73. Sistema patriarkala: Zapalkuntzako egitura horrek, emakumeenganako gizonen 
nagusitasuna du printzipio eta gizarte esparru guztietan errepikatzen da. Sexuen, 

generoen eta sexualitatearen bereizketa dualean oinarrituta egituratzen den gizarte-
antolaketa da. Mekanismoa honako hau da: lehenik zatitu egiten da, gero diferentzia 
eraikitzen da eta azkenik, diferentzien arteko erlazio hierarkikoa sortu egiten da, hau 
da, diferentziatik berdintasunik ezera pasatzen da. 

74. Slut-shaming: Ingelesetik datorren kontzeptua, puta (slut) - lotsagarria (shaming) 
esan nahi du. Emakumeen aurka erabiltzen den indarkeria mota bat da, eta beren 
sexualitatea erabiltzen da hauek lotsarazteko edo errudun sentiarazteko. Emakumeen 
sexualitatea presionatzea eta kontrolatzea du helburu, “promiskuotzat” hartzen 
diren emakumeak edo sexualitatearekin lotutako genero-arauak hausten dituzten 
emakumeak zigortuz.
 
75. Sororitatea edo ahizpatasuna: Elkarrekin lan egiteko, babesteko eta 
emakume izate hutsagatik jasaten duten zapalkuntza matxista eta sexistaren 
aurkako mugimenduak eraikitzeko emakumeen arteko lagunarteko eta elkarrekiko 
zainketarako jarduera.
 
76. Sororitate sareak: Emakumeek eta hainbat emakume-taldek elkarri babesa 
eman, defendatu eta elkarrekin lan egiten duten guneak, emakume izate hutsagatik 
jasaten duten zapalkuntza matxistari eta sexistari aurre egiteko. Espazio horiek 
bereiztu egiten dira mugimendu feministagatik eta emakumeentzako espazio 
seguruak direlako.
 
77. Sozializazio diferentziala: Atxikitzen zaigun generoaren araberako ikaskuntza-
prozesu diferentzialean, pertsonok mekanismo kognitibo eta sozialen bidez ikasten 
dugu genero identitate batean kokatzen, sozialki egokitzat jotzen diren jokabide, 
balio eta jarreren bitartez.
 
78. Tratu ona erotizatzea: Besteak beste, errespetuan, zainketetan eta maitasun 
adierazpenetan oinarritutako erotismoa sustatzen duen kontzeptualizazioa. 
Erotismoak elkarrekintzara eta sexu-jarduerara bultzatzen duten ageriko jokabide eta 
jarrerei egiten die erreferentzia.
 
79. Ziberbullyinga edo Ziberjazarpena: Esparru zibernetikoan gertatzen den 
jazarpena (sare sozialetan, kontaktuen aplikazioetan, plataforma digitaletan...). 
Ziberbullyinga ingurune babestu eta anonimo batean gertatzen da erasotzailearentzat, 
eta horrek segurtasun falta eta zigorgabetasun sentsazio handiagoa eragin dezake 
biktimarengan. Gainera, teknologia berrien erabilerak jazarpeneko jokabideen 
hedapen eta inpaktu handiagoa ekar dezake.
 
80. Ziberdelituak: Pertsonen askatasunaren, ondasunaren edo eskubideen aurka 
erasotzen duten eta iraunarazten diren egintzak euskarri informatiko edo telematiko 
baten bidez.
 
81. Ziberfeminismoa: Espazio zibernetikoetan egituratzen den feminismoa da. 
Sarean salatzen ditu emakume eta genero ez-normatiboko pertsonekiko gertatzen 
diren ziberindarkeria sexistak eta matxistak, eta indarkeria horiei aurre egiten die 
desagerrarazi daitezen.

82. Ziberindarkeria: Hedabide digitaletan erabiltzen den indarkeria. Horiek hainbat 
modutan eman daitezke: jazarpena, ziber-erasoak, hackeoak, nortasunaren lapurreta, 
komentario iraingarriak, etab.
 
83. Ziberkontrola: Pertsonen askatasuna, intimitatea eta duintasuna erasotzen 
duten ekintzak, hala nola, jazarpen-mezuak, kokapenari buruzko galderak eta hauen 
erantzunen exijentzia, geolokalizaziorako app-ak edo hackerrak erabiltzea, sare sozial 
pertsonalen eta pasahitzen kontrola, material sexuala hedatzearen mehatxuak, etab.

84. Zibersegurtasuna edo segurtasun informatikoa: Teknologiaren bidezko 
autodefentsarako estrategia multzoa, jasan daitezkeen ziberindarkerietatik babesteko.

